
«Soedalah, kita sekarang tiada perloe ter-
laloe rewelin ini perkara,” kata lagi Lee
Siang, .tapi kaloe sesoedanja ini resia ter-
boeka, Tji-tji nanti baroe mace pertjaja ba-
hoea akoepoenja pendapetan tiada kliroe
adanja. Dan Tji-tji, adakah kaoe soeda be-
bena beres segala pakean dan barang-barang
boeat keperloean waktoe berada dalem me-
dan pengoedjian ?"”

.Ja, semoea soeda beres,”” djawab So Hoa.

Kemoedian orang laloe masoek tidoer dan
liwatin itoe malem dalem kepoelesan jang
njenjak. Sedeng pada besok pagi - paginja,
Beng Tong dengen mertoeanja soeda brang-
kat menoedjoe ka kraton, atawa baroe sadja
menoenggoe sekoetika lama, soeara lontjeng
dan tamboer dalem kraton kedengeran ber-
boenji, menandaken baginda Seng Tjong te-
lah doedoek bersemajam di tachta keradjadn.

Apabila sekalian mantri-mantri soeda pada
mendjalanken peradatan berdjoempa sebe-
gimana lajiknja, laloe pada berdiri baris di
kedoea samping menoeroet bagiannja masing~
masing, samentara Nio Siang dan Lee Siang

adalah mengambil tempat doedoek di kiri-
kanan.

«Boen Boe Kwa Wan,” begitoelah kede-
ngeran berseroe sala satoe pembesar kraton
dengen soeara njaring, ,djikaloe ada mem-
bawa oeroesan apa-apa jang penting, boleh-
lah sigra madjoe merapportken, sebaliknja
bila tiada ada oeroesan soeatoe apa, ini per-
sidangan poen aken lantas diboebarken.”

Baroe sadja ini seroean habis dioetjapken,
maka keliatan telah madjoe saorang pembe-
sar jang berloetoet di bawah tangga, sembari
merapport, oedjarnja :

«oin, Lee Po Siang Sie, Jauw Tong San,
ada mempoenjai soeatoe oeroesan jang hen-
dak mempersembahken."

»Oeroesan apakah itoe?” Tanja sri-
baginda, ,silahken Keng boleh lantas me-
noetoerken."

»Ini taon jalah ada djato oesia ka anem-
poeloe dari Hong Thaij Houw,” demikian
rapportnja Jauw Tong San, ,djoestroe lagi
telah dikeloearken firman boeat membri ke-
berkahan bagi antero candidaat - candidaat
examen dari seloeroeh negri, soepaja pada
dateng berkoempoel dalem kota radja aken
toeroet examen besar dan boeat manasoeda
ditetepken tanggal Dji-gwee Tijhe.lak aken

moesti mengangkat serta menentoeken kapala
examen. Dari itoe moehoenlah Pijhe soeka
lantas menetepken ini keangkatan, agar di
tanggal Tjhe Pek semoea apa soeda sedia
boeat itoe pemboekadn examen "

~Pecloe apa moesti repot memili,” sab-
danja sri-baginda dengen ketawa, .toch di
sini soeda ada Lee Sin Siang jang terkenal
sebagi Hwi Houw Taij Tjiang Koen, ma-
sakah ada poela laen orang jang lebi pande
dan lebi bidjaksana dari dia. Maka Tim te-
lah pikir back boeat menetepken sadja Joe
Sin Siang, Lee Koen Giok mendjadi kapala
examen jang kasatoe.” .

Beng Tong sigra berbangkit dari kedoe-
doekannja dan madjoe berloetoet di hadepan
baginda, sembari merapport katanja :

~Dengen Sin poenja oemoer jang masi
terlaloe moeda, soekerlah bisa mendjalanken
betoel ini kewadjiban jang begini penting.
Moehoen Pihe soedi memili sadja laen mantri
jang lebi arif-bidjaksana serta berpeagalaman,
agar tiada sampe membikin ketjiwa."

~Keng poenja kepandean jang sedjati, Tim
selaloe boeat andelan dan pertjaja betoel,”
bersabda lagi sri-baginda, ,maka itoe dja-
nganlah menampik poela.”

Lee Siang poen menerima baek itoe titah,

samentara baginda soeda angkat lagi Lee
Po Sie Long, Auw Jang Tjhan, mendjadi
kapala examen jang kadoea.

Kedoea mantri itoe setelah menerima ini
keangkatan, sigra djoega pada berlaloe dari
dalem kraton, naek djoli balik poelang ka
gedongnja masing- masing boeat memberesken
keperloeannja.

Koetika Beng Tong sampe di gedongnja
dan masoek ka roeangan pertengahan bla-
kang, di mana ia berdjoempa dengen Keng
Hoedjin, jang menanja katanija:

~Hian Saij begini lekas balik poelang,
tidakah bener telah terangkat sebagi kapala
examen 7"

~Bener sekali,” djawab Lee Siang.

.Bagoes,” berkata lagi Keng Hoedjin
dengen girang, .seandenja kaoepoenja Gak
Hoe jang terangkat mendjadi kapala examen,
tentoenja mantoekoe jang besar tiada begitoe
leloeasa boeat toeroet examen kerna koeatir
menerbitken orang poenja ketjoerigadn, tapi

sekarang ternjata dia itoe mempoenjai peng- *

harepan aken bisa perolehken nama kebesaran
dengen diangkatnja Hian Saij pada itoe ke-
doedoekan.”

»Kin Thio poenija pladjaran jang tjoekoep
tinggi, tentoe sekali tiada aken terloepoet

boeat loeloes,”” saoet poela Beang Tong,
~maka biarlah Gak Boe djangan terlaloe
berslempang.”

Kemoedian ia lantas berdjalan masoek ka
dalem, ketemoeken So Hoa sembari mem-
bilang :

w~Akoe sekarang dapet mendjadi kapala
examen, sebentar lagi tentoe sekali bisa
mendapetken itoe kehormatan sebagi satoe
orang jang mempoenjai Boen Seng penoe
sekiter negri, tjoekoeplah poeas rasanja da-
lem hati.”

Sehabisnja berkata, Lee Siang lantas titah
orang-orangnja aken sigra angkoet segala
pakean dan barang-barang jang soeda disedia-
ken beres, bawa lebi doeloe ka kantoor
examen, sedeng ia sendiri brangkat blakangan
dengen naek djoli menoedjoe ka itoe tempat.

Koetika soeda sampe, sekalian ambtenaar-
ambtenaa: bagian examen telah pada keloear
menjamboet dan silahken Lee Siang masoek
ka dalem. Berbareng pintoe besar dari kan-
toor terseboet poen sigra ditoetoep rapet,
selandjoetnja sampe waktoe beresnja itoe
examen baroe boleh diboeka poela. Samen-
tara kita djoega mendjadi dapet kesempetan
boeat tinggalken doeloe ini hal sampe di
sini dan marilah meliat ka laen djoeroesan.




~~ 1926 ~

Ditjeritaken Han Sie Hoedjin sedari soeda
berkenalan dengen anak prempoeannja, ia-
. poenja penjakit pelahan-pelahan moelai men-
djadi semboeh. Tapi kerna penjakitnja ada
berdjalan terlaloe lama, badannja masi sadja
belon koeat betoel, tiada brani terlaloe kena
angin, maka ia masi takoet keloear dari
dalem kamarnja. Samentara iapoenja mantoe,
Poei Sie, lagi dalem hamil, siang-malem sering
toempa-toempa dan atjapkali kedjadian tiada
bisa bangoen dari pembaringan.

Lantaran adanja ini hal, Beng Ke Leng
soeda minta verlof boeat sekean waktoe
aken berdiam terqes dalem gedongnija, soe-
paja bisa bantoe menjediaken obat-obat dan
merawatin seperloenja pada si sakit, tetapi
itoe sekean banjak boedak-boedak prempoean
dalem roema, sebab tiada ada orang jang
pegang kendali, marika kebanjakan mendjadi
binal, riboet-riboet tiada keroean.

Maka satoe waktoe, Han Hoedjin telah
membilang pada Ke Leng:

.Kerna masi takoet angin akoe tiada brani
keloear pintoe kamar dan kaoepoenja istri
djoega berada dalem keadaiin toempa-toempa,
hingga soeda tiada ada orang jang menilikin
sekalian boedak-boedak prempoean, maka
akoe pikir, hendak mengoendang sadja So

Taij Nio dateng kemari, boeat bantoe kita
mengoeroes segala oeroesan roema tangga
dalem sedikit tempo.”

Ke Leng poen setoedjoe sekali dengen
itoe perbilangan. Dalem begitoe, tiba - tiba
keliatan saorang boedak prempoean telah
masoek merapport katanja :

~Tiong Hauw Ong sekarang ada lagi
menoenggoe di loear, hendak minta masoek
ka dalem boeat menanjaken kewarasan.”

~Kaoe boleh silahken dia masoek kemari,*
begitoelah memerenta Hoedjin pada poetranja.

Dengen tiada berajalan lagi, Ke Leng
poen sigra pergi keloear menjamboet pada
Tiong Hauw Ong, serta kemoedian silahken
orang masoek teroes ka dalem kamar. Tempo
mana Han Hoedjin telah bangoen berdoe-
doek di pinggir randjang.

Siauw Hoa lebi doeloe mendjalanken ke-
hormatan berdjoempa sepantesnja pada Hoe-
djin, baroe kemoedian dengen Ke Leng ma-
rika saling membri hormat, serta mengambil
tempat doedoek masing-masing, sedeng boe-
dak prempoean soeda dateng menjoegoeken
thee wangi

»Mendenger Gak Boe poenja penjakit
soeda moelai semboeh kerna memake obat
dari Lee Siang,” demikian Tiong Hauw

Ong menanja setelah meminoem kering se-
tjangkir thee, .apakah itoe ada benmer ?"

.»Ja, tiada sala,” djawab Han Sie Hoedjin.

»Dan adakah Gak Boe soeda kenalken
dengen teliti, kaloe-kaloe Lee Siang sebener-
pja ada Leng Aij jang menjaroe?" tanja
poela Siauw Hoa.

Han Sie saorang prempoean jang djoedjoer
dan toeloes hati, merasa berat sekali aken
berdjoesta, maka setelah bersangsi sekoetika
lamanja, baroelah setjara amat terpaksa ia
menjaoet katanja :

~Memang betoel romannja ada mirip se-
kali dengen anakkoe, tetapi dia itoe boekan
ada Siauw Lie." :

»Oiauw Saij djoega soeda mengira begitoe,"*
berkata Tiong Hauw Ong, ,seande dia itoe
bener ada Leng Aij, tentoe sekali tiada bra-
ni mengerdjaken itoe berbagi-bagi perboeatan
jang amat langka. Tapi tiada taoe, tempo
pertama dia ketemoeken Gak Boe, adakah
di moekanja mengoendjoekin paras jang laen
atawa perobahan sedikit sadja sebagi orang
jang terprandjat 7

#Itoelah tiada ada sama sekali,” saoet
lagi Han Hoedjin dengen pendek.

»Ditilik dari sini, bener sekali dia itoe
boekan ada Leng Ai,* achirnja berkata

Siauw Hoa

»Ja,* sacet Han Hoedjin dan kemoedian
menervesken, ,tetapi akoe ada poenja soeatoe
oeroesan jang perloe p:rdameken pada Hian
Saij. Tadinja memang lagi pikir hendak oen-
dang Hian Saij dateng kemari, tiada kira
djoestroe kaoe sendiri soeda dateng.“

Sehabisnja berkata begitoe, Han Hoedjin
toetoerken prihal badannja belon begitoe
koeat dan tiada brani keloear dari pintoe
kamar, sedeng mantoenja poen kebetoelan
lagi doedoek peroet, seringkali toempa-
toempa dan djarang bisa bangoen dari pem-
baringan, dari itoe ia ingin mengoendang So
Taij Nio berdiam poela di sini boeat samen-
tara waktoe, aken bantoe menilikin ceroesan
roema tangga. Kemoedian bila sala satoe
antara dia atawa mantoenja soeda berada
lagi dalem keadain sediakalanja, tentoelah
Taij Nio selekasnja diantar kombali ka
Ong Hoe.

Tiong Hauw Ong tentoe sadja tiada bisa
menolak itoe permintain dan ia berdjandji
aken lantas antarken So Taij Nio kemari,
samentara Han Hoedjin telah membilang
lebi djace jang besok ia aken soeroean orang
membawa djoli boeat menjamboet Taij Nio,
Siauw Hoa poen trima baek perbilangan

itoe.

Kemoedian ia doedoek makan sedikit Tiam-
sim dalem kamar itoe bersama Han Hoedjin,
sambil beromong - omong tentang hal - hal
jang tiada penting diseboet di sini. Dan se-
telah berselang sedikit lama, Tiong Hauw
Ong sigra djoega berpamitan langsoeng ba-
lik poelang ka astana sendiri.

Tempo ia sampe, kebetoelan iapoenja ke-
doea orang toea lagi doedoek bertjakepan
dengen So Taij Nio dalem pertengahan bla-
kang, Tiong Hauw Ong poen lantas toe-
roet berdoedoek di samping, setelah men-
djalanken peradatan berdjoempa semoestinja,
seraja kemoedian menjeritaken halnja Haao
Hoedjin poenja permintadn.

.Ja," katanja So Taij Nio, .djikaloe me-
mangnja Hao Hoedjin bersama mantoenja
berada dalem sakit - sakitan, wadjib sekali
aken Tjhiap pergi ka sana.”

Jtoelah memang pantes,” Thaij Koen
djoega berkata, .sedeng bila itoe mantoe
dan mertoea soeda ada jang waras betoel,
akoe tentoe sigra soeroean orang boeat
samboet poela Taij Nio balik poelang di
sini " .
Samentara itoe, Lauw Jan Giok keliatan
soeda madjoe ka depan, sembari membilang

katanja :

»Tjhiap pikir besok aken ikoet Taij Nio
pergi bersama-sama ka sana boeat menjam-
bangin."

- Tetapi,” berkata Siauw Hoa, ,Gak Boe
dengen mantoenja doea-doea tiada enak ba-
dan, djikaloe kaoe dateng di sana tentoe
sekali tiada ada orang jang nanti melajanin,
mendjadi ada koerang leloeasa, maka lebi
baek Taij Nio sendiri sadja jang pergi.”

Sesoeda itoe, Taij Nio lantas masoek ka
dalem boeat bebena iapoenja sedikit pakean-
pakean dan laen-laen barang jang perloe
dibawa,

Besok barinja, sesoeda orang dahar pagi,
Beng Hoe soeda menitah orang mengantar-
ken kaartjes nama, mengiringin djoli boeat
dateng menjamboet. So Taij Nio sigra djoega
berpamitan pada sekalian orang dalem Ong
Hoe, kemoedian lantas doedoekin itoe djoli
dan langsoeng brangkat pergi, dengen Soei
Lioe djalan mengikoetin di blakang djoli.

Apabila sampe di gedong Beng Hoe,
orang laloe berdjalan masoek ka dalem de-
ngen djalan dari pintoe tenga. Di mana,
Poei Sie paksaken djoega dirinja keloear
menjamboet bersama-sama Beng Soe Goan
dan Ke Leng, serta berdoedoek boeat se-

koetika lama di pertengahan dalem, sambil
bertjakepan sedikit hal sebegimana djamak-
nja orang baroe bertemoean. Soeda itoe,
Taij Nio laloe minta Poei Sie balik masoek
sadja ka dalem kamarnja boeat mengaso,
sedeng ia sendiri sigra djoega dateng dalem
kamarnja Hoedjin.

Han Sie telah toeroen dari randjang boeat
merjamboet dan sama-sama mengambil tem-
pat doedoek, sedeng boedak prempoean de-
ngen lekas dateng menjoegoeken aer thee

~Mendenger jang Hoedjin poenja penjakit
soeda mendjadi semboeh atas pertoeloengan-
nja Lee Siang,” begitoelah So Taij Nio
moelai menanja, ,tetapi belon tace apakah
Lee Siang itoe sebenernja ada penjaroean
dari Siotjia 7"

Ampir sadja Han Hoedjin maoe tjeritaken
dengen sebener-benernja, tapi koeatir Taij
Nio nanti memetjaken resia, maka itoe sete-
lah bersangsi sekoetika lamanja, baroe ia
bisa menjaoet katanija :

»Boekan, itoelah boekan anakkoe, masakah
akoe bisa mempoenjai peroentoengan begi-
toe bagoes ?*

.Ja, akoe djoega soeda mendoega Slotua
masa mempoenjai ketabahan begitce roepa,”
berkata Taij Nio, ,ini sebab, maskipoen

Lee Siang boekan djarang mengoendjoengin
Ong Hoe, tapi tiada satoe kali djoega akoe
bernapsoe boeat tjoba mengintip roepanja.
Tjoemwalah kaloe dipikir, soenggoe kesian se-
kali nasibnja Siotjia, entah idoep entah mati,
sama sekali kita tiada mendapet tace.*

~Tapi menoeroet akoepoenja pengrasadn,
tiada-dapet-tiada kita aken bisa hadepin
djoega itoe hari boeat bertemoe padanja,”
berkata Han Sie selakoe memboedjoek.

~Sampe sekarang tiada ada kabar soeatoe
apa tentang Siotjia,” kata lagi Taij Nio de-
ngen roepa terharoe, ,,soenggoe pengharepan
boeat bisa bertemoe kombali njata ada ke-
tjil sekali.

Han Hoedjin tiada maoce btt;araken lagi
ini soeal terlebi djace, hanja ia soeda poeter
sadja omongan ka djoeroesan jang ber-
sangkoetan dengen oercesan roema tangga,
aken achirnja menjerahken pada Taij Nio
segala koentji, boekoe: boekoe, berikoet tjam-
boek dan toengket, dengen kekoeasadn pe-
noe atas sesoeatoe oeroesan dalem roema,
begitoe djoega atas .segala boedak - boedak
prempoean, jang bila ternjata ada berboeat
kesalahan, Taij Nio boleh goenaken itoe
tjamboek dan toengket aken membri adjaran
menoeroet sesoekanja sendiri.

Sy

Koetika Taij Nio telah trima ini kekoeasain,
sigra djoega membri peringetan dengen baek
pada sekalian boedak-boedak prempoean di
sitoe, soepaja masing-masing maoe kerdjaken
betoel dan radjin atas kewadjibannja ; seba-
liknja kaloe siapa jang brani berlakoe ban-
tahan dan sengadja terbitken soeara-soeara
brisik, tiada ampoen lagi aken dikenalken
dengen sebetan.

Semoea boedak - boedak prempoean trima
baek ini peringetan, tiada satoe djoega jang
brani bikin riboet lagi, hanja semoea moelai
mendjadi djinek. Itoe malem, marika rata-
rata pada berlakoe ati-ati aken mendenger
sesoeatoe prenta dari Taij Nio.

Dalem gedong Beng Hoe djoega ada ter-
dapet tiga orang boedak prempoean ketjil,
jang itoe malem marika soeda sediaken se-
dikit barang santapan berikoet arak, men-
djamoe Soei Lioe sama sama doedoek makan-
minoem di tempatnja, selakoe orang bikin
perkenalan. Sedeng asik makan-minoem, sala
satoe diantara ketiga boedak itoe telah mem-
bilang katanja:

»Kitaorang berampat mempoenjai oesia am-
pir bersamadn, pantes sekali boeat teriket
mendjadi sobat jang kekel atawa lebi baek
satoe sama laen lantas mengangkat soedara.

Tapi belon taoce begimana kaoeorang poenja
pikiran 7"

~Mengangkat soedara, memang ada paling
baek,” djawab Soei Lioe ,tapi haroes meng-
adaken persoempahan, jaitoe dalem segala
hal kita berampat tiada boleh sekali- kali
saling mendjoestaken, hanja moesti bitjara
sebenernja dan teroes-terang, djoega dalem
segala kesoesahan, satoe sama laen haroes
saling toeloeng- menoeloeng, begitoelah baroe
boleh dibilang tjeranja orang mengangkat
soedara.” '

Ketiga boedak itoe membenerken ini per-
bilangan dan kemoedian dengen bersoedjoed
mengadep ka arah langit, marika lakoeken
itee oepatjara mengangkat soedara dengen
hatoerken persoempahan berat. Sesoeda itoe,
iaorang landjoetken lagi makan dan minoem
sampe sepoeasnja, barcelah pada masoek
tidoer. .

Hari kadoeanja setelah orang makan pagi,
So Taij Nio keliatan temenin Han Hoedjin
doedoek beromong - omong dalem kamar,
achirnja orang moelai bitjaraken prihal ke-
adadn dalem astana Ong Hoe. Maka Han
Hoedjin meliat Soei Lioe ada menoenggoe
di samping, merasa koerany leloeasa boeat
bertjakep-tjakepan sesoekanja, kerna koeatic

itoe boedak nanti banjak moeloet dan me-
njampeken pada orang dari sesoeatoe apa
jang dibitjaraken. Dari itoe, ia lantas mem-
bilang pada itoz boedak ketjil, katanja :

»Kenapa kaoe tiada maoe pergi bermaen-
maen di loear, sedeng di sini ini waktoe toch
tiada ada kerdjadn apa-apa?”’

Dalem hatinja Soei Lioe mengarti baek,
tentoelah di sini orang lagi maoe bitjara
sedikit hal jang resia dan tiada soeka ia
sendiri toeroet mendenger. la poen lantas
moendoer keloear dari kamar terseboet, tapi
berdiri sadja di satoe podjokan tembok deket
pintoe aken sebrapa bisa mentjoeri denger
apa jang orang lagi maoe bitjaraken.

So Taij Nio ternjata ada lebi tjerdik, se-
ngadja soeda keloear meliat di depan pintoe,
maka ia dapetken Soei Lioe bener . sekali
ada berdiri di samping sitoe, ia djadi mene-
gor katanja:

+Soeda disoeroe pergi bermaen-maen, tapi
masi tinggal di sini, maoe denger apa ?"

«Kerna koeatir Taij Nio brangkali nanti
ada keperloean memanggil boedakmoe, maka
itoe tiada brani pergi djace,” djawab Soei
Lioe.

.Kaloe akoe ada poenja keperloean apa-
apa, di sini toch ada laen boedak prempoean

jang boleh disoeroe,“ kata poela Taij Nio,
.kaoe boleh traoesa menoenggoe lagi dan
pergilah !* j

Soei Lioe menerima prenta begitoe, ia poen
sigra belaga berlaloe dari sitoe dan djalan
menoedjoe keloear aken poeterin satoe biloe-
kan, kemoedian dateng poela di blakang
kamar boeat mentjoeri denger orang poenija
omongan. Samentara itoe, Han Hoedjin ke-
dengeran telah menanja pada Taij Nio:

.Begimana orang-orang di Ong Hoe telah
perlakoeken padamoe ?*

»Kaloe maoe dibilang halnja Lo Ong, ajah
dan poetra serta soeami dan istri, njatalah
sesoenggoenja telah perlakoeken padakoe
dengen manis dan menghormat,” saocetnja
So Taij Nio. ;

.Dijika demikian, itoelah baek sekali,”
berkata lagi Han Hoedjin, ,sebaliknja kaloe
sedikit sadja marika berlakoe koerang pantes
padamoe, bolehlah kaoe sigra balik poelang
kemari, djangan maoe manda sadja sampe
dipandeng renda.”

»Tida," berkata Taij Nio lebi djaoe, .se-
moea orang dalem Ong Hoe rata-rata tjoe-
koep menghormat, melaenken Kang Sam So
saorang jang mempoenjai napsoe dan angen-
angen seperti satoe Siauw Djin. Dia meliat

Tiong Hauw Ong senantiasa berlakoe manis
dan roekoen sekali pada Lauw Sie, mendjadi
dengen mengandel atas dirinja sebagi bekas
baboe-tete dari Lauw Sie, adatnja mendjadi
angkoe serta tingka-lakoenja sombong dan
menengil.“

Berkata sampe di sini, Taij Nio poen
lantas menoetoerken satoe-persatoe prihal
Kang Sam So sengadja oendjoekin perboeatan
jang menghina padanja.

.Akoe mengarti dan anggep sadja bahoea
itoe semoea tiada lebi ada tingka menengil-
nja satoe Siauw Djin jang tiada ada harga-
nja boeat diladenin. Tapi boedak Soei Lioe
selaloe tiada soeka menoendoek, malah
atjapkali bertjektjokan padanja. Inilah me-
njebabken sering-sering akoe djadi terkenang
pada Siotjia, jang setace soeda lari minggat
ka mana, hingga segala kedjajadn dan ke-
moeliain dapet dikangkangin oleh Lauw Sie
sendiri. Tjoba kaloe akoepoenja Siotjia bisa
dateng kemari, njatalah Lauw Sie tiada lebi
hanja ada satoe goendik, samentara Kang
Sam So tentoe sekali tiada brani oendjoek
tingkalakoe sebegimana keadadn sekarang.”
Demikianlah Taij Nio telah berkata dengen
pengrasadn piloe.

Han Hoedjin berpikir dalem hatinja, ba-

hoea So Taij Nio ada bersatoe hati dengen
ia, djoega mempoenjai pengrasadn jang ampir
bersamain, moestail amat maoe sembarangan
memboeka resia, maka itoe ia poen tiada
perloe mendjoestaken poela.

»Tjoba kaoe pergi liat apa di loear ini
tiada ada orang?* Achirnja kata Han Sie.

Taij Nio poen sigra berdjalan keloear
pintoe kamar dan setelah meliat-liat seben-
taran, ia balik poela masoek ka dalem se-
raja membilang :

.Di loear tiada kedapetan ada saorang
djoega.“

Maka dengen ketawa-ketawa dan soeara
pelahan sekali, Han Hoedjin berkata :

.Ketahoeilah, Lee Siang bener sekali ada
Siauw Lie!*

.Tjara begimana hal ini bisa ketaoean?*
tanja Taij Nio dengen bernapsoe.

Han Hoedjin laloe toetoerken satoe-per-
satoe tentang itoe kedjadian di tanggal Tjhe-
go. Taij Nio dengerken itoe semoea dengen
pengrasadn girang dan boenga, kemoedian
ia berkata dengen soeara pelahan :

* ,Kaloe betoel ada Siotjia, mengapalah
tiada maoe siang-siang lantas melangsoeng-
ken itoe perkawinan ?*

Han Sie lantas tjeritaken lagi teatang sang

poetri poenja tiada seneng pada Tiong Hauw
Ong jang soeda kawin pada Lauw Sie de-
ngen menggoenaken segala kemoeliadn, serta
memake djoega kendaraén keradjadn. Lebi
djaoe, bisa djadi djoega itoe poetri kerna
masi sajang dengen iapoenja pangkat Tijaij

Siang, ingin aken bisa mendjabat teroes lagi

tiga taon, baroelah kemoedian maoe menija-
lin pakean. _

.Soekoer kapada Thian, soekoer kapada
boemi,“ kemoedian Taij Nio mengoetjap,
»Oiotjia sekarang soeda bisa diketemoeken,
hingga akoe boleh tracesa berdoeka dan
berkoeatir lagi. Tjoemalah heran sekali,
begimana Nio Siotjia jang telah bersoeami
dengen sama-sama prempoean, sekean lama
soeda tinggal diam, tiada menjesel atas itoe
perkawinan jang kosong 7"

»Ja, kerna itoe hari berada dalem keadain
kesoesce dan mendadakan," berkata Han
Hoedjin, .bingga akoe loepa menanjaken hal
itoe. Toenggoe sedikit hari poela kapan dia
soeda beresken oeroesan examen, akoe nanti
boleh minta ketrangan dari dia. Tetapi, Taij
Nio, kaloe telah balik poelang lagi di Ong
Hoe, hareplzeh tiada menjeritaken ini- resia
pada siapa djoega, kerna slempang anakkoe
tiada nanti maoe dateng-dateng lagi di sini.*

~Sebegimana Hoedjin soeda tace, akoe
toch tiada soeka banjak bitiara maoepoen
dalem hal apa sadja, berkata Taij Nio,
~melaenken dikoeatir itoe boedak Soei Lioe
jang soeka lantjang moeloet, kita haroes
diaga djangan sampe dia mendapet taoe hal
ini.”

Sebaliknja Soei Lioe jang bersemboeni di
blakang Pian berdampingan dengen itoe
kamar, kerna orang lakoeken pertjakepan
dengen soeara pelahan, mendjadi ia tiada
bisa denger terang seanteronmja, tjoema apa
jeng ia bisa denger adalah itoe oetjapan
dari Taij Nio jang bersoekoer pada Thian
dan boemi,kerna Siotjia sekarang sceda bisa
diketemoeken, hingga ia boleh traocesa ber-
doeka dan berkoeatir lagi. Selaen ini bebrapa
pata perkatain, tiada lagi ada apa-apa
jang ia bisa denger teges, inilah membikin
Soei Lioe djadi merasa getoen dan achirnja
berkata saorang diri :

- .Baroesan orang keliatan maoe bitjara
apa-apa jang begitoe dikoeatirken akoe men-
dapet taoe, sedeng sekarang Taij Nio kom-
bali telah oetjapken perkataiin begitoe. Ja,
akoe moesti tjari taoe ini hal sampe terang
dan sebrapa bisa memboedjoek itece ketiga
boedak ketjil soepaja maoe kasi ketrangan

padakoe, agar soepaja kemoedian akoe bisa
menjampeken lagi pada Tiong Hauw Ong,
kaloe-kaloe itoe perkawinan dengen Beng
Siotjia lantas bisa dilangsoengken. Sesoeda
kedjadain begitoe, Kang Sam So tentoe men-
djadi ilang-koetoenja tiada brani banjak ber-
tingka lagi, hingga poeaslah rasa sakit ha-
tikoe".

Begitoelah setelah sampe di waktoe malem,
di mana Soei Lioe bersama itoe tiga boedak
prempoean ketjil kombali doedoek makan-
minoem, ia sengadja banjak keloearken oe-
tjapan - oetjapan manis dan lemah - lemboet,
sehingga membikin begitoe meresep pada
ketiga boedak itoe, aken kemoedian ia moelai
memantjing katanja:

.Mendenger kabar jang kaoeorang poenja
Siotjia telah akoeh dan bikin perkenalan de-
ngen Hoedjin, tetapi akoe koerang terang
sebenernja itoe kedjadian ada di hari apa
dan tjara begimana?"

.Kitapoenja Siotjia soeda sedari sekean
taon linjap zonder ada kabarnja,” saoetnja
doea di antara itoe tiga boedak, .begimana
bisa terdjadi ini hal pertemoean dan itoe
kabar jang kaoe denger melaenken djoesta
belaka.”

Tapi boedak jang satoenja, saorang jang

lebi djoedjoer, soeda tiada tahan aken tiada
bitjara setoeloesnja hati, demikian ia me-
njaocet !

»Lantarannja, jalah tersebab mengobatin
penijakit " Tapi sebelonnja ia
bisa melandjoetken ini perkatain, doea boe-
dak laen boeroe-boeroe soeda briken sedikit
tjoebitan padanja, sambil maenken pertan-
dain mata, hingga membikin ia itoe djadi
tarik poela omongannja, seraja berkata:
.Sesoenggoenja memang tiada ada terdjadi
itoe pertemoean.”

Soei Lioe jang tjerdik njata tiada bisa di-
klaboein tjara jang begitoe menta, maka ia
berkata dengen aermoeka jang beroba:

.Baroe kemaren malem kitaorang meng-
angkat soedara dengen adaken persoempahan
jang berat, sedeng ini hal tadisiang Hoedjin
sendiri telah bitijaraken pada akoepoenija
Taij Nio, en toch sekarang kaoeorang masi
tiada maoe bitjara jang sebenernja. Apakah
kaoecrang tiada takoet beroleh koetoekan
dari setan dan melackat sebab ternjata me-
langgar persoempahan? Ach, pertjoema sa-
dja akoe telah Kiat-paij dengen kaoe bertiga!”

Achirnja Soei Lioe poenja pantjingan ke-
liatan berhasil dan maski setjara kepaksa,
bertiga boedak itoe menjaoet djoega katanja:

.Boekannija kitaorang sengadja hendak men-
djoesta atawa tiada maoe bitjara sebenernja,
hanja adalah lantaran Loja dan Hoedjin
soeda membri pesenan dengen baek-baek,
antjem barang siapa jang brani memboeka
ini sesia pada orang laen, begitoe ketzahoean
lantas didjatoken hoekoeman mati. lni sebab,
kitaorang djadi berat boeat bitjara sebener-
nja "

+Apabila kaoeorang soeda menjeritaken
teroes - terang padakoe, seande akoe nanti
membikin botjor ini resia pada.laen orang,
biarlah di hari blakang akoe binasa dibawah
golok dan pedang,” katanja Soei Lioe sambil
bersoempa.

Samentara ketiga boedak itoe setelah men-
denger Soei Lioe poenja persoempahan be-
gitoe roepa, baroelah marika maoe toetoer-
ken satoe-persatoe tentang kedjadian di tang-
gal Tjhe-go, prihal tjara begimana Hoedjin
belaga pangsan dan djato ka bawah pem-
baringan, serta begimana Siotjia maoe meng-
akoein iboenja.

Soei Lioe mendenger itoe tjerita diam-diam
merasa girang dalem hatinja.

Besok paginja, dengen tiada sabaran poela
Soei Lioe lantas sadja hendak balik poelang
ka Ong Hoe boeat mengasi taoce hal itoe,

soepaja Kang Sam So selekasnja bisa ilang
pengaroehnja. Maka dengen belaga ia telah
membilang pada So Taij Nio, katanja:

wDalem doea hari ini, hawa oedara ada
terasa panas, sedeng pakean - pakean tipis
boedakmoe keloepain bawa, biarlah idzinken
poelang sebentar ka Ong Hoe boeat ambil
itoe pakean-pakean kemari."

.Djangan banjak tjerewet!” membentak
So Taij Nio, ,boeat pakean begitoe kaoe
toch bisa pindjem pake dari kontjo-kontjomoe
di sini. Kaoe tiada boleh pergi poelang,
mengarti "

Apabolehboeat Soei Lioe kepaksa ber-
laloe dari hadepan iapoenja Taij Nio dan
sabarken sadja hatinja boeat menoenggoe
sampe nanti ia balik poelang bersama-sama
Taij Nio, baroe mengasi taoe hal itoe.

Samentara itoe, Han Hoedjin satoe tempo
telah membilang pada Taij Nio:

oAkoe pikir hendak sediaken ampat ma-
tjem masakan loear biasa, prenta boedak
prempoean pergi mengantarken pada Nio
Hoedjin, sebagi tanda oetjapan trima kasi
atas boedi-pertoeloengannija diapoenja soeami
jang telah menjemboehken penjakitkoe. De-
ngen begitoe, kita bisa pesen aken si boedak
perhatiken betoel-betoel begimama keadadn

dan parasnja Nio Hoedjin, maka dia bisa
ridlah hati menika pada anak prempoeankoe.”

.Akal begini sesoenggoenja ada bagoes
sekali,” kata Taij Nio.

Han Hoedjin lantas prenta saorang boe-

dak aken pergi ka dapoer menjoeroe toekang
masak disediaken ampat matjem masakan
sajoeran jang loear biasa. Sesoeda klaar
lantas diantarken pada Hoedjin boeat meme-
reksa, baroelah dimasoekin dalem seboeah
krandjang, kemoedian titah satoe boedak
prempoean toea serta satoe boedak prem-
poean laen bernama Tek Tjhoen Jan, mem-
bawa iapoenja kaartjes nama mengantarken
itoe sajoeran pada Nio Hoedjin, sambil di-
pesen bila berhadepan dengen itoe njonja,
haroeslah perhatiken betoel orang poenja
paras. :
Tijhoen Jan dan itoe boedak prempoean
toea setelah menerima ini prenta poen sigra
berdjalan menoedjoe ka gedong Siang Hoe.
jang apabila sampe, iaorang njataken maksoed
kedatengannja pada penggawal pintoe.

Si penggawal pintoe poen sigra berdjalan
masoek ka dalem boeat merappertken ini hal.
Itoe waktoe, sebab tiada ada kerdjadn apa-
apa, So Hoa kebetoelan bersama kedoea
goendik dari Khong Dijia San, bermaen-

maen dalem kebon boenga. Maka boedak
prempoean dengen membawa itoe kaartjes
nama telah merapport katanija:

»Menoeroet rapportannja penggawal pin-
toe ada membilang jang Beng Liong To
ampoenja istri, Han Sie, sebab menginget
boedinja Siang Ja jang telah menoeloeng
semboehken penjakitnja, ada prenta doea
boedak prempoean mengantarken ampat
piring masakan sajoeran boeat Hoedjin gado
dengen arak. Begitoe djoega marika minta
aken mengadep sendiri di hadepan Hoedjin,
soepaja bisa menjampeken oetjapan trima
kasi dari madjikannja.”

~Oh, soenggoe Hoedjin poenja peroen-
toengan bagoes sekali,” Tek Tjia dan Joe
Nio berbareng berkata deagen ketawa, ,bisa
perolehken satoe soeami jang mempoenjai
kebesaran Siang Kok, hingga kaoce dapet
trima koerniain It Pin Hoedjin, lagipoen
pande mengobatin penjakit, jang hasilnja se-
karang bisa trima orang poenja antaran ba-
rang masakan. Ja, Hoedjin kliwat beroen-
toeng dan seneng sekali!"”

~Hm,” berpikic So Hoa dalem hatinja,
«tjoba kaloe kaoe menika pada soeami be-
gitce matjem, jang hanja bagoes dipandeng
tapi tiada kena dimakan, brangkali kaoe bisa

djadi mati saking gemes.”

.Beng Siotjia di dalem keradjadn, setiap
pagi dan sore masi mempoenjai ketabahan
boeat berkoempoel dengen ajah dan enko-
nja,” pikir So Hoa lebi djaoce, ,masakah
akoe sekarang moesti menjingkir tjoema boeat
satoe-doea boedak prempoean.”

Ia lantas titah boedak prempoeannija boleh

soeroe itoe orang sveroean masoek bertemoe.

LX. :
Memalsoeken Beng Siotjia, Bang Hok
mengoendjoekin ichtiar Menjaroe
Ong Hoei, Hang Sie mengatoer
tipoe - daja.

Sjahdan itoe boedak prempoean dari Siang
Hoe jang menerima titah, membawa si boe-
dak, Tjhoen Jan, dateng ka dalem kebon
boenga, jang apabila sampe ia oendjoekin
So Hoa, sambil membilang:

»Jang berdoedoek di atas paseban, itoelah
ada akoepoenja Hoedjin !"

Tjhoen Jan mengangkat kapalanja boeat
mengawasin dan dengen lekas ia soeda bisa
kenalin bahoea Nio Hoedjin boekan laen
dari So Jan Swat. Begitoepoen So Hoa
djoega bisa kenalin boedak jang dateng itoe
jalah ada Tek Tjhoen Jan, tapi ia belaga
seperti orang tiada meliat.

Koetika Tjoen Jan telah sampe di atas
paseban, dengen ati-ati ia letakin di satoe
samping itoe krandjang, laloe djatoken diri-
nja berloetoet di hadepan So Hoa, seraja
mengoetjap :

«Hoedjin jang moelia, hamba dateng ber-
djoempa |"

«Soedalah, djangan djalanken kehormatan

begitoe roepa,” berkata So Hoa, ,dan lantas
boleh bangoen berdiri.”

Tihoen Jan poen sigra banqoen, berdiri di
samping sembari melandjoetken perkatasnnia :

.Hamba poenja Hoedjin menginget jang
Lee Siang Ja telah menoeioeng djiwanja, se-
ngadja sediaken ini ampat matjem sajoeran
jang tiada berharga, boeat Hoedjin gado
dengen arak, moehoenlah Hoedjin tiada boeat
tjelahan.*

.Kaloe kaoe nanti poelang, sampekenlah.

akoepoenja trima kasi pada kaoepoenja Hoe-
djin, jang soeda begitoe perloe adaken ini
pengantaran, hingga membikin akoe rasanja
berat sekali boeat menerima.”

Sehabisnja berkata begitoe, So Hoa ber-
paling pada boedak prempoeannja boeat tri-
ma baek itoe masakan, serta kasiken djoega
balesan kaartjes berikoet persenen bagi orang
soeroean. :

Sesoedanja Tjhoen Jan menerima itoe ba-
lesan kaartjes serta persenan, laloe ia mem-
bri hormat poela seraja hatoerken trima
kasi, kemoedian lantas berpamitan dan ber-
djalan pergi dengen membawa kombali itoe

krandjang. Sesampenja di Beng Hoe lang--

soeng ia masoek ka dalem, ketemoeken Han
Hoedjin dan serahken orang poenja kaartjes

balesan. .

»Adakah kaoe soeda ketemoeken sendiri
pada Nio Hoedjin 7 tanja Han Sie.

Tihoen Jan mendjawab ,ja” sembari toe-
toerken satoe-persatoe tentang segala pem-
bitjaradnnja So Ho.

»Dan begimana kaoepoenja pengliatan
tentang parasnja Nio Hoedjin?" menanja
lagi Han Hoedjin.

»Nio Hoedjin apa?* saoet Tjhoen Jan
dengen ketawa seneng, ,terang-terang dia
itoe ada So Jan Swat Kho-nio!*

Alangkah terkedjoet dan girangnja So
Taij Nio setelah mendenger ini perbilangan,
hingga ampir sadja ia keliatan beroepa se-
perti orang edan.

~Apa kaoe bilang ?* tanja Taij Nio sem-
bari menarik-narik pada Tjhoen Jan, ,tida-
kah kaoe soeda kliroe meliat 7*

»liada bisa sala lagi itoelah ada So Kho-
nio,” berkata Tjhoen Jan dengen soenggoe-
soenggoe, ,malah penggawakannja sekarang
terojata ada lebi besar dan lebi gemoek
daripada taon-taon jang telah liwat.*

»]a, akoe perna denger bahoea Keng Hoe-
djin memangnja ada orang berasal dari bi-
langan Kwi Tijioe,” kemoedian Han Hoedjin
membilang, .maka boleh djadi dalem per-

djalanannja, di tenga soengi dia telah me-
noeloeng So Kho-nio, kemoedian akoeh
mendjadi anak poengoetnja Ini sebab, tiada-
lah heran bersama Siauw Lie marika bisa
idoeproekoen sebagi soeami-istri soenggoean.”

»Di doenia ini mana ada perkara kebe-
toelan begitoe roepa,” berkata So Taij Nio
dengen roepa tiada pertjaja, ,Beng Siotjia
sekarang soeda bisa diketemoeken, itoelah
boleh dibilang ada satoe perkara langka,
masakah berbareng itoe bisa kedjadian poela
Siauw Lie mempoenjai peroentoengan demi-
kian bagoes. Tjhoen Jan poenja perbilangan
_ belon boleh terlaloe dipertjaja, bisa djadi
. djoega Nio Hoedjin hanja ada poenja paras
sedikit mirip dengen anakkoe.*

.Baeklah kita toenggoe sadja sampe anak-
koe soeda oeroes beres diapoenja kewadji-
ban mengepalai examen, sigra oendang dia
dateng kemari dan tanja terang ini hal*
berkata kemoedian Han Hoedjin.

So Taij Nio menjetoedjoei itoe perkatain,
samentara Soei Lioe tiada njana telah men-
tjoeri denger ini semoea perkatadn dari sebela
loear kamar, diam-diam dalem hatinja djadi
merasa sanget girang, sebab beranggepan
So Jan Swat dengen bersenderan pada
pengaroeh dan pangkatnja Nio Siang, di hari

nanti tiada bisa disangkal lagi tentoe bakal
mendjadi bini jang kadoea dari Tiong Hauw
Ong, sedeng Lauw Sie traloepoet mengam-
bil kedoedoekan sebagi istri jang katiga,
hingga Kaog Sam So semingkin-mingkin mati
koetoenja. Tapi Soei Lioe sekarang tinggal .
bersabar sadja aken menoenggoe sampe da-
teng temponja balik poelang ka Ong Hoe.
*
»x

Sebegimana telah ditjeritaken bahoea pada
taon soeda, baginda Seng Tjong ada menge-
loearken firman boeat selebarken plekat-
plekat dalem seloeroé¢ negri, aken mentjari
pada Beng Lee Koen. Djoestruve koetika
mana, di bilangan Ouw Kong, residentie
Boe Tjiang Hoe kota Kang He Koan, ada
terdapet satoe pendoedoek biasa, bernama
Bang Hok, beroesia tigapoeloesatoe taon.
Ini orang terkenal amat nakal, tjerdik dan
banjak akal, bini kawinnja ada berasal dari
familie Mo Dalem kota ia memboeka se-
boeah waroeng klontong. lapoenja iboe, Lo
Sie, ada poenja satoe ade lelaki bernama
Lo Tie Jauw, berdiam di kota Tong Shia
Koan. Lo Tie Jauw ada teritoeng saorang
sastrawan jang mempoenjai pladjaran bagoes
dan siapa melaenken mempoenjai saorang
anak prempoean, dikasi nama Siang Hoen,

berparas tjantik sekali, sedari oemoer 5 of 6
taon, oleh ajahnja telah diadjar membatja
dan menoelis, dasar otaknja terang, hingga
.dalem oesia doeablas taon, Siang Hoen soeda
mempoenjai pladjaran tjoekoep bagoes dalem
hal mengarang, menjair dan berpantoen.
lapoenja sepasang kaki poen ketjil sekali,
kira-kira tiada tjoekoep ampat duim, hingga
boleh dibilang nona itoe ada satoe gadis
jang eilok dan pinter, melebiken dari prem-
poean moeda kebanjakan

Malang bagi dirinja, di itoe taon Siang
Hoen soeda ditinggal mati oleh iboenja, se-
deng laen taonnja Lo Tie Jauw djoega me-
ninggalken doenia jang fana boeat menjoe-
soel sang istri di tempat baka. Bang Hok
bersama iboenja tentoe sadja telab dateng
ka sana boeat bantoe mengoeroes hal pe-
ngoeboeran. Kemoedian sesoeda semoeanja
berdjalan beres, marika bawa poelang Lo
Siang Hoen ka roemanja boeat dikoekoet.
Tiada njana, setelah berselang sedikit lama
poela, iboenja Bang Hok poen ikoet menoe-
toep mata boeat selama-lamanja. Tapi Bang
Hok poenja istri, Mo Sie, satoe prempoean
djoedes dan beradat kedjem, soeda serahken
semoea perkerdjadn dalem roema baek en-
teng maoepoen berat, boeat dikerdjaken oleh

Siang Hoen sendiri, sedeng djika meliat si
nona baroe sedikit senggang, tentoelah ia
lantas soeroe mendjaga dan menggendong
anaknja.

Siang Hoen mengarti iapoenja nasib se-
bagi satoe anak jatim-piatoe, sebisa-bisanja
bersabar dan tahan hati aken berkerdja de-
ngen radjin dan sebat. Itoe waktoe ia telah
beroesia sembilanblas taon, Bang Hok ber-
niat aken djoeal sadja Siang Hoen boeat
goendiknja orang hartawan, tapi sekean lama
ia belon bisa dapetken orangnja.

Itoe satoe hari, sedeng Bang Hok keloear
siang boeat satoe keperloean, ia soeda dapet
liat itoe plekat mentjari Beng Sie, dalem
hatinja diam - diam djadi merasa girang. la
pikir, sang Piauw Moaij poenja paras dan
kepinteran doea-doea poen tjoekoep, boleh
sekali menjaroe djadi Beng Lee Koen. Sa-
mentara Beng Lee Koen ini waktoe nistjaja
telah meninggal doenia atawa soeda menika
poela, kaloe tiada, toch sedari taon jang
berselang Hong Hoe Siauw Hoa sesoeda
menaloekin Tiauw Sian dan mendapet koer-
niadn Tiong Hauw Ong, pada mana seloerce
negri rata-rata telah mendenger kabar, moes-
tail amat sampe ini hari Beng Sie belon
djoega dateng di kotaradja boeat berdjoem-

pa. Inilah terang sekali Beng Sie betoel-
betoel soeda tiada ada poela, hingga ia bo-
leh traoesa berkoeatir boeat mengatoer itoe
pemalsoean dan kemoedian antar ka kota
radja. Siapa taoce, kaloe memang oentoeng-
nja bagoes, iapoenja tipoe berhasil dan ia
bisa perolehken itoe oewang premie, jang
tioekoep besar boeat ia idoep seneng
seoemoer idoep Begitoe djoega bila Siang
Hoen soeda langsoengken pernikahan dengen
Tiong Hauw Ong. sedikitnjaia poen tentoe
toeroet rasaken kemanisan dari kemoeliadn
dan kedjajaén.

Berpikir sampe di sini, boekan maen gi-
rang hatinja, tiada merasa ia seperti maoe
berdjingkrak - djingkrak dan dengen keadasn
begitoe, 'boeroe - boeroe ia balik poelang
dalem waroengnja, ketemoeken Mo Sie sem-
bari toetoerken satoe - persatoe apa jang di-
pikir olehnja.

Mo Sie poen toercet bergirang amat, se-
raja berkata dengen goembira:

.Tipoe begini sesoenggoenja bagoes sekali,
tapi haroes dikerdjaken dengen setjepet - tje-
petnja.”

Berbareng habis berkata begitoe, Mo Sie
memanggil dengen soeara lemboet:

+Oh, Kho-nio, marilah kemari, ada sedikit

oeroesan penting jang hendak diperdameken.”

Sebentar lagi, Siang Hoen keliatan soeda
berada di hadepannja itoe kedoea laki. bini,
seraja menanja :

~Enko daan enso soeda panggil padakoe
ada apa jang hendak dibitjaraken ?"

Bang Hok dengen istrinja berbareng pada
berbangkit dari kedoedoekannja boeat me-
njamboet, seraja silahken itoe nona ber-
doedoek. Ini tjara jang begitoe loear biasa
tentoe sadja membikin Lo Siang Hoen me-
rasa bimbang dan terheran - heran, tapi ia
berdoedoek djoega sambil oelangken menanija:

+Enko dan enso sebetoelnja ada oeroesan
apa jang maoe bitjaraken? Tjobalah sigra
ditjeritaken.”

Bang Hok poen lantas menoetoerken ten-
tang itoe plekat mentjari Beng Sie dari sri-
baginda dan begimana ia telah pikir hendak
atoer seroepa pemalsoean, soepaja kemoe-
dian bisa hadepin segala kemoeliadn dan ke-
beroentoengan.

+Aken tetapi,” berkata Siang Hoen, ,ka-
pan sesoedanja mengadep sri-baginda, begi-
mana akoe nanti moesti bitjara?”

»Kaoe boleh bilang sadja, bahoea kaoe
bersama boedakmoe telah menjaroe mendjadi
sebagi anak sekolahan dan meneroesken

perdjalanan,” demikian Bang Hok menga-
djarin, ,.koetika sampe di provincie Ouw

Pak, dalem seboeah hotel di Boe Tiiang -

Hoe kaoe telah bertemoe dengen saorang
Sioe Tjaij bernama Lo Tie Jauw, jang akoe-
hin kaoe sebagi anak poengoetnja, serta
diadjak tinggal bersama sama dalem roema-
nja. Blakangan lantaran kaoe diserang oleh
seroepa penjakit, membikin kaoepoenja iboe
angkat dapet mengetahoei jang dirimoe
hanja ada satoe prempoean, sedeng kaoe itoe
tempo belaga bilang ada gadis dari satoe
familie Tjiang."”

,Dan seande pembesar negri menanja hal-
nja boedak Eng Lan,” tanja poela Siang
Hoen, ,.begimana akoe moesti menjaoet 7"

. Tersebab perdjalanan ada terlaloe djaoe,
hingga Eng Lan tiada sanggoep menang-
goeng lebi lama,” saoetnja Bang Hok, ,,maka
kedjadian dia minggat dari kaoe dengen
tiada ketaoean ka mana perginja.”

Lo Siang Hoen djadi termenoeng boeat
sekoetika lamanja, samentara dalem hati ada
berpikir : Beng Sie poenja ajah, enko atawa
laen-laen familienja jang berada djoega da-
lem keradjain, tentoe bisa mengenalken sam-
pe baek palsoe dan toelen. Maka dijika
sampe kedjadian ini penjaroean lekas ter-

tampak, ia toch tiada keberatan mengakoe
sadja teroes terang, jang iapoenja ajah dan
iboe siang-siang telah meninggal doenia, se-
deng dirinja didesek dan diantjem oleh ia-
poenja soedara misan, apabolehboeat ia ke-
paksa toeroet melakoeken itoe pemalsoean,
maskipoen ia taoe itoe ada satoe kedosain,
sebab mempermaenken baginda keizer. De-
ngen begitoe, bisa dipastiken ia bakal ter-
bebas, sebaliknja kaloe ia sampe beroentoeng
berhasil dalem pertjobadnnja, nistjaja ia aken
perolehken segala kesenengan dan kemoeliaiin
di doenia sebagi permisoeri dari satoe radja
moeda.

Begitoelah kemoedian ia lantas menjata-
ken soeka menoeroet segala apa jang diatoer
oleh itoe soedara misan.

~Kaloe begitoe, besok akoe aken sediaken
satoe djoli boeat antar kaoe pergi djoempa-
ken doeloe pada Tie Koan,” katanja Bang
Hok kemoedian

Siang Hoen memanggoet, sedeng dalem
hatinja ada berkata :

~Poenja soeka! Kaloe beroentoeng, se-
moea redjeki terserah padakoe. Kaloe apes,
semoea kedosadn toch tertimpa atas poen-
dakmoe.*

Besok paginja, Siang Hoen telah berias

dengen loear biasa ati-atinja, sedeng Mo
Sie soeda keloearken bebrapa matjem barang
perhiasan berikoet satoe stel pakean baroe,
boeat dandanin pada nona itoe soepaja ke-
liatan djadi semingkin tjantik dan semingkin
toto.

Apabila semoea itoe soeda beres, bener-
lah djoega Lo Siang Hoen keliatan lipet
ganda tjantiknja dari sebegimana bias3, hingga
inilah membikin Bang Hok dengen istrinja
mendjadi sanget girang. Kemoedian si gadis
lantas disoeroe doedoekin itoe djoli jang
telah disediaken, dengen teriring oleh Bang
Hok sigra djoega berdjalan menoedjoe ka
kantoran Tie Koan dari Kang He Koan.
Setelah sampe, djcli mana laloe dibrentiken
di depan kantoran, sedeng Bang Hok sen-
diri lantas dateng ketemoeken penggawal
pintoe, menerangken iapoenja maksoed ke-
datengan.

Penggawal pintoe poen sigra berdjalan
masoek ka dalem boeit membri rapportan.

Adapoen Tie Koan dari Kang He Koan
ada saorang pembesar she Liam Siapa koe-
tika mendapet ini rapportan, zonder berajal
lagi langsoeng prenta memanggil Bang Hok
masoek bertemoe. Manakala Bang Hok
soeda masoek ka dalem, sigra djoega ia dja-

lanken kehormatan berdjoempa dengen ber-
loetoet, sedeng Liam Tie Koan telah mem-
bales dengen separo hormat; sesoeda itoe,
Bang Hok laloe berbangkit serta berdiri di -
pinggir.

~Tjara begimana Beng Siotjia bisa ber-
djoempa dengen kaoe ?* menanja Liam Tie
Koan.

~Hamba mempoenjai saorang Boe Koe
nama Lo Tie Jauw, berdiam di afdeeling
Tong Shia Koan,“ begitoelah Bang Hok
menoetoerken, ,dia itoe ada keloearan Sioe
Tjaij, bersama istrinja telah beroemoer ampir
setenga abad, tapi tiada mempoenijai poetra
maoepoen poetri barang saorang djoea. Itoe
waktoe, kira - kira berselany ampat taon
hingga sekarang, selagi dia bikin perdjalanan
boeat satoe oeroesan, dia telah ketemoeken
saorany anak sekolahan bersama satoe boe-
djang ketjilnja; siapa mengakoe ada orang
she Tjiang, berasal dari bilangan Hoen Lam,
oleh kerna ajahnja lantaran satoe fitenahan
diendapet perkara negri serta dikoeroeng
dalem pendjara, maka dia bersama boedjang-
nja lari minggat dari kediamannja boeat
mengindarken bahaja, kemoedian terloenta-
loenta di laen kampoeng dengen tiada mem-
poenjai tempat toempangan. Lo Tie Jauw

lantas ambil dia boeat anak poengoet dan
kasi tinggal bersama- sama dalem roemanja.
Tiada antara lama, itoe anak angkat men-
dadak dihinggapin penjakit, sampe resianja
djadi terpetja bahoea dirinja sebetoelnja ada
saorang prempoean, Boe Koe lantas lakoeken
penjelidikan melit, dia djadi mengakoe, bener
sekali dia ada satoe gadis familie Tjiang.
jang sewaktoe ajahnja masi idoep telah per-
. djodoken dirinja pada saorang bernama Ong
Boen Liong, tapi itoe Ong Boen Liong ke-
betoelan keloear mengoembara ka laen pro-
vincie hingga ampat taon lamanja, tiada
perna orang denger kabar dari dia, maka
perdjodoannja masi belon dilangsoengken dan
samentara itoe, ajahnja telah meninggal doe-
nia ; diapoenja iboe tiri paksa padanja moesti
menika pada laen orang, tapidia jang maoe
mendjaga betoel kesoetjian dirinja, tiada soeka
menoeroet kehendakan begitoe, laloe bersa-
ma boedak ketjilnja minggat dari roemanja.
Lo Tie Jauw dengen istrinja merasa kesian
atas nasibnja itoe gadis, begitoelah marika
teroes akoeh padanja sebagi poetri poengoet,
sambil soeroe itoe madjikan dan boedak bo-
leh salin sadja pakeannja, aken selandjoetnja
balik mendjadi prempoean aseli. Sebaliknja
si boedak kerna meliat roema tangganja Lo

Tie Jauw ada dalem kemiskinan dan ke-
moelacatan, dia mendjadi tiada beta berdiam
lama di sitoe, sigra djoega kemoedian dia
minggat meninggalken roema itoe dengen
tiada ketaoean ka mana parannja. Satoe taon
blakangan, Tie Jauw bersama istrinja ber-

roentoen - roentoen telah menoetoep mata. -

Hamba’ poenja iboe lantas membawa Tjiang
Sie itoe tinggal bersama - sama di roema,
sampe sekarang soeda berselang doea taon.
Baroe-baroe ini koetika di mana-mana ada
terdapet soerat plekat jang mentjari Beng
Siotjia, Tjiang Sie laloe mengakoe bahoea
dia sesoenggoenja ada Peng Po Siang Sie,
Beng Soe Goan poenja anak prempoean,
nama Beang Lee Koen dan bekas toenangan
dari Tiong Hauw Ong. Setelah mengeta-
hoei ini hal hamba tentoe tiada brani sem-
boeniken resia boeat mendapet kedosain,
dari itoe lantas mengantarin kemari, jang
sekarang masi menoenggoe di depan kan-
toran.”

Liam Tie Koan djadi merasa amat girang,
sigra djoega prenta memboeka pintoe besar
boeat oendang masoek. Begitoelah djoli ketjil
itoe dipikoel masoek sampe ka pekarangan
deket pertengahan besar baroe dibrentiken
dan Lo Siang Hoen toercen dari djolinja.

Dan Tie Koan sesoeda menampak orang
poenja paras ada begitoe tjantik ia mengira
sadja jang itoe memang ada sebenernja, lan-
tas ia silahken itoe gadis ambil tempat doe-
doek di tenga-tenga, sedeng ia senndiri ber-
sama Bang Hok berdoedoek di kedoea sam-
ping dan boedjang ketjil dengen lekas telah
dateng menjoegoeken thee.

~Taon jang laloe Tiong Hauw Ong soeda
balik poelang dalem negri dengen keme-
nangan, seloeroe negri rata- rata telah me-
ngetahoei, mengapalah Siotjia teroes tinggal
diam, sampe sekarang baroe maoe oendjoekin

ketrangan 7' Liam Tie Koan moelai bikin

pertanjadn.

»Bener sekali hal poelangnja Tiong Hauw
Ong, Tijhiap djoega telah mendenger kabar,”
djawab Siang Hoen, .tapi kerna mengoedji
hatinja, soeda tinggal diam sadja. Sekarang
ternjata dengen adanja itoe plekat - plekat
jang mengoendjoekin dia ada berhati soeng-
goe - soenggoe, maka menarik Tjhiap boeat
bitjara sebenernja, sebaliknja bila tiada ada
ini matjem tindakan, biar begimana djoega
Tjhiap aken ridlah menoentoet teroes peng-
idoepan sebagi orang ketjil.”

.Oh, soeker didapet seperti Siotjia jang
mempoenjai toedjoean begitoe agoeng,” me-

ngalem sang Tie Koan, .hareplah Siotjia
boleb poelang doeloe, Poen Koan nanti
aken merapportken ini hal pada pembesar
lebi atas aken kemoedian bersama Bang Hok
mengantarken Siotjia brangkat ka kota radja.*

Siang Hoen hatoerken trima kasi sambil
menjataken apabila pengharepannja soeda
terkaboel, tentoelah ia nanti membales se.
pantesnja atas orang poenija boedi - pertoe-
loengan. Kemoedian ‘ia laloe berpamitan,
doedoek poela di djolinja langsoeng balik
poelang ka roemanja.

Semandjek itoe, Bang Hok dan istrinja
kehatan berlakoe manis dan menghormat
sekali pada Siang Hoen. Marika tjoema
menoenggoe datengnja itoe tempo atas brang-
katnja si gadis ka kota radja, boeat tjoba

mengadoe peroentoengan.

*
* %

Hatta terseboet di provincie Hoen Lam
dalem kota Koen Beng Koan, ada idoep sa-
orang hartawan besar, bernama Hadg Liong
alias Po Tjoe Ia soeda beroemoer lima-
poeloe taon, mempoenjai satoe istri kawin
dan tiga goendik; sama sekali ia ada poe-
nja ampat anak lelaki dan tiga orang anak
prempoean. lapoenja bini kawin, Lo Sie,
melaenken dapet saorang anak lelaki, nama




Hang Tjio Hoa, sekarang mendjabat pang-
kat Tie Tijioe dari San Tong, Thaij An
Tiioe, serta saorang poetri, bernama Lam
Kim, paras siapa ada mempoenjai kemiripan
anem-toedjoe bagian dengen Beny Lee Koen,
tjoemalah penggawakannja banjak lebi ge-
moek. la tiada mengarti mata - soerat, tapi
tabeat dan hatinja deket pada kenakalan.
Sedari ketjilnja ia soeda ditoenangken pada
orang she Tjiong, sampe tempo ia beroe-
moer limablas taon, iapoenja bakal soeami
tiada kira moesti meninggalken ini doenia
lantaran seroepa penjakit.

Ini familie Hang perna trima berkerdja
doea orang boedak, satoe lelaki dan satoe
prempoeap jang perna soeami-istri, namanja
marika Houw Ngo dan Kwi Hiang, tadinja
ada bekas orangnja Beng Soe Goan, tapi
sebab ini laki - bini seringkali berboeat ke-
djoestain dan banjak moeloet, maka Han
Hoedjin lantas oesir sadja marika berlaloe
dari roemanja, dari mana kemoedian iaorang
dateng berkerdja pada -itoe familie Hang.
Di sini, atjapkali iaorang mengalem Hang
Lam Kim mempoenjai ketjantikan ampir mi-
rip dengen Beng Siotjia, djoega marika tje-
ritaken satoe - persatoe halnja Beng Siotjia
mempoenijai kepinteran jang loear biasa dan

soeda lari minggat tinggalken roema boeat
membela kesoetjian dirinja.

Tatkala moentjoelnja itoe soerat - soerat
plekat, Houw Ngo dapet pikir soeatoe akal
boesoek dan ia membilang pada Hang Liong
serta poetrinja, bahoea Beng Siotjia sampe
ini waktoe belon djoega moentjoel, pastilah
kaloe tiada mati tentoe soeda menika pada
laen orang. Dari itoe, ia pikir ada lebi baek
mengantar sadja Hang Lam Kim ka kota
radja boeat akoeh sebagi Beng Lee Koen,
kerna memang parasnja poen ampir mirip,
sedeng kaloe kemoedian ini akal bisa ber-
hasil, sang Siotjia lantas mendjadi permisoeri
dari Tiong Hauw Ong dan seroema tangga
toeroet merasaken segala kemoeliaéin dan
kedjajaén jang tiada terhingga.

Mendenger ini perbilangan, Hang Liong
mendjadi amat girang seraja berkata :

~Kaloe bisa kedjadian begitoe, poetrakoe
tentoe djoega dengen moedah bakal beroleh
kenaekan pangkat lebi besar, sedeng akoe
sendiri poen bisa teritoeng sebagi sanaknja
orang bangsawan jang diindahken oleh ba-
njak orang.”

wTapi koeatir tiada ada itoe boedak Eng
Lan,” berkata Lam Kim jang djoega toeroet
bergirang hati, ,hingga soeker boeat bisa

klaboein mata orang dengen tjara jang sam-
poerna betoel.*

Houw Ngo dengéen istrinja jang pande
mengoempak dan kepingin beroleh moeka
terang dari sang madjikan, sigra djoega
membilang kataoja:

»Memanglah sesoenggoenja dasar Loja
dan Siotjia ampoenja redjeki begitoe besar,
hingga dalem segala apa tiada perloe hade-
pin kesoekeran. Siotjia poenja boedak ke-
tjil jang tersajang, Tjhioe So, paras dan
oesianja betoel-betoel micip sekali dengen
boedak Eng Lan."

~Begimana bisa djadi ada begitoe ber-
kebetoelan,” berkata Hang Lam Kim de-
ngen roepa orang koerang pertjaja, ,, madji-
kan dan boedak semoea bisa beroepa mirip.“

~Bener sekali, soeda takdirnja natuur
hingga bisa tertjipta ini kemiripan jang
langka,” katanja Houw Ngo dan Kwi
Hiang dengen berbareng, ,hamba berdoea
masa brani omong sembarangan.”

~Kaloe betoel begitoe, memang ada ba-
goes sekali,” berkata lagi Lam Kim.

~Bagoes si bagoes,” berkata Hang Liong,
otapi seande djoempaken pembesar negri,
perkatadn begimana jang moesti dioetjapken?*

~Kapan telah berhadepan dengen kapala

negri, bolehlah dikarang tjerita begini,”
saoet Lam Kim dengen lantjar, ,bahoea pada
ampat taon berselang, kira-kira di waktoe
malem dari tanggal Sie-gwee Tjhe.sha, ada
saorang anak sekolahan, berdoea dengen
boedaknja, aateug minta menocempang nginep
di roema kita. Siapa kenalken namanja se-
bagi Ong Pian Tong dan boedaknja berna-
ma Eng Lan. kerna orang toeanja kena
perkara lantaran seroepa fitenahan kedji,
kepaksa dia djadi minggat ka tempat djaoe
boeat hindarken bahaja. Ajah merasa belas
kesian padanja, kerna boekan sadja dia
masi beroesia terlaloe moeda, tapi djoega
mempoenjai pladjaran tinggi, laloe tahan
padanja boeat tinggal mengadjarin anak-
anak membatja dan menocelis. Tanggal 22
Lak-gwee, djoestroe ajah poenja hari Shedijit,
jang dirajaken dengen sedikit pesta makan-
mincem. Ong Pian Tong kerna kebaniakan
minoem, arak mendjadi mabok, teroes balik
poelang dalem kamar toelis boeat tidoer
dalem keadadn tiada tace orang. Boedjang
ketjil telah memboekaken iapoenja kasoet,
tapi tiada njana dalem itoe ada memboeng-
koes satoe kasoet ketjil jang bersoelam,
menandaken dia itoe boekan ada lelaki se-
djati. Ajah dan iboe laloe bikin pertanjain

dengen teliti, baroe dia mengakoe bahoea

sebenernja dia ada anak prempoean dari
familie Ong, jang toenangannja telah me-
lantjong ka tempat djace, sekean taon zon-
der ada kabarnja, maka kedoea orang toe-
anja jang soeda tiada sabaran, lagian seraka
dengen satoe pandjeran jang besar, telah
paksa dia moesti menika pada laen orang.
Tapi dia jang hendak pegang betoel ke-
setiadnnja, lantas lari minggat dari ruema-
nja. Ajah dan iboe jang djadi terharoe -atas
perboeatannja itoe, laloe ambil dia boeat
mendjadi anak angkat dan semandjek itoe
bersama boedaknja, marika lantas salin pa-
kean prempoean, hingga sekarang ini sete-
lah mengetahoei tentang itoe plekat mentjari
Beng Lee Koen, baroelah ia mengakoe se-
benernja dan ajah laloe dateng mengadep
pembesar negri boeat membri ini rapportan.*

~Apabila pembesar negri masi bertjoeriga
dan bikin pertanjadin,” berkata lagi Hang
Liong, .apa sebab tiada sedari itoe taon,
sewaktoe Tiong Hauw Ong beroleh pe-
ngoerniadn, lantas dia menerangken halnja
jang sebenernja ?*

.Kaloe sadja lebi doeloe soeda tiada maoe
kasi ini ketrangan, adalah kerna ingin me-
njoba Tiong Hauw Ong ampoesija hati dan

pengrasadn,” djawab poela Lam Kim, ,tapi
sesoedanja mendapet taoe moentjoelnja itoe
soerat-soerat plekat, baroe maoe pertjaja
sesoenggoenja Tiong Hauw Ong masi bec-
setia pada djandjinja, maka dengen tiada
bersangsi-sangsi lagi “sigra oendjoekin ini
pengoetaraén "

~Ach, tada kira Lie Dji poen mempoe-
njai pikiran begitoe pandjang,” mengalem
Haog Liong.

»Tapi masi ada satoe hal jang teroetama
peating,” berkata lagi Hang Sie, .itoe Beng
Siang Sie bersama poetranja ada memangkoe
djabatan dalem keradjaéin, maka tiada-boleh-
tiada akoe moesti bisa lantas kenalin marika-
poenja roman, begitoe djoega hal-hal biasa
dalem roema, serta bebrapa nama-nama dari
boedak prempoean dan boedjang lelaki, se-
deng waktoe minggatnja ada meninggalken
barang tanda mata apa. Ini semoea perloe
moesti diketahoei satoe - persatoe, agar soe-
paja djika kemoedian ada pertanjaén jang
melit, akoe dapet menjacet dengen beres,
hingga orang tiada bisa menganggep kita-
poenja kepalsoean.”

~Soenggoe boleh dibilang kitapoenja roema
tangga ada moedjoer sekali, maka bisa poe-
nja anak prempoean jang mempoepjai ke-

tierdikan dan pikiran demikian loeas,” ka-
tanja Hang Liong dengen girang dan bangga.

.Baeklah sekarang kaoe tjoba menoetoer-
ken satoe - persatoe tentang hal-hal penting
berhoeboeng dengen itoe familie,” berkata
lagi Lam Kim pada Houw Ngo. .soepaja
dengen hati lega bisa lantas dimadjoeken
rapportan pada pembesar.”

Houw Ngo djadi berpikir dalem hatinja,
bahoea boeat ini oeroesan kaloe ia tiada
bisa menggaroek sedjoemblah oewang, nja-
talah ia ada terlaloe bodo dan edan.

+Sewaktoe mendadak begini, hamba tiada
bisa lantas inget betoel seanteronja,” djawab-
nja, ,biarlah nanti sebentar hamba tjoba
pikir-pikic bersama binikoe, baroe kemoedian
mengasi ketrangan selengkepnja agar tiada
ada jang kliroce.”

Lam Kim lekas djoega mengarti aken
orang poenja maksoed toedjoean, maka ia
laloe membilang :

»Baeklah, kaoe boleh tjoba pikir - pikir
bersama istrimoe, soepaja kitapoenja perker-
djaéin tiada sampe mendjadi gagal.”

Houw Ngo bersama istrinja poen lantas
berlaloe dari sitoe, masoek ka kamarnja sen-
diri, pada siapa Houw Ngo menjataken
maksoednja, seande marika tiada bisa tarik

keoentoengan dari sini, perloe apa begitoe
gampang moesti tjeritaken terang ini hal pa-
danja. Kwi Hiang poen setcedjoe betoel
dengen pikiran begitoe.

Sebentar lagi, Lam Kim soeda prenta
saorang boedak prempoean memanggil itoe

. kedoea soeami - istri. Pada Houw Ngo si

nona kasi persen sepoeloe tael perak, sedeng
Kwi Hiang dapet trima seboeah toesoek-
konde mas.

. Tentoe sekarang kaoe berdoea soeda bisa
inget betoel semoeanja, maka tjobalah kaoe-
orang tjeritaken satoe -persatoe tentang ke-
djadian - kedjadian jang penting dalem ge-
dongnja Beng Hoe, berserta Beng Soe Goan
dan poetranja ampoenja roman,”’ demikian
Lam Kim berkata lebi djace, .dan lagi akoe
ingin kaoe berdoea djoega nanti ikoet ber-
sama - sama menoedjoe ka kota radja, jang
bila kitapoenja perkerdjadn berhasil, kaoe
berdoea traceroeng moesti toecoet akoe bet-
sama tinggal dalem astana Ong Hoe boeat
rasaken itoe segala kemoeliain dan kese-
nengan.”

Boekan maen girangnja Houw Ngo dan
Kwi Hiang setelah mendapet perdjandjian
begitoe, zonder berajal lagi marika lantas
menoetoerken sedjelasnja prihal Beng Soe




—~ 1974 —

Goan dan Beng Ke Leng ampoenja peng-
gawakan badan dan potongan moeka; prie
bal Beng Lee Koen waktoe hendak minggat
dari gedongnja ada meninggalken seboeah
gambaran dengen diberikoetin satoe sairan,
lebi djace poen ada tinggalken sepoetjoek
soerat boeat voorstel So Jan Swat gantiken
menika ; serta pama-nama dari berbagi-bagi
boedak prempoean dan boedjang lelaki, se-
masa Beng Siotjia belon lari dari roemanija.
Lebi djace, Houw Ngo poen ada tjeritaken
bebrapa kedjadian penting jang biasanja
tertampak dalem itoe gedong familie Beng.
Lam Kim perhatiken dan tjatet betoel dalem
hatinja dari sesoeatoe penoetoerannja itoe
boedak, kemoedian laloe mengandjoerin sang
ajeh aken lantas masoekin rapportan pada
pembesar negri.

»Ja, besok kita boleh mengerdjaken ini
semoea,” kata Hang Liong, .tapi kaoe toch
perloe djoega ikoet pergi bersama-sama 7

~Sesoedanja akoe sekarang mengakoe dja-
di Beng Lee Koen. akoe tentoe teritoeng
ada poetrinja satoe Siang Sie dan bakal per-
misoeri dari satoe Ong Ja, tjara begimana
dengen begitoe gampang akoe moesti dateng
sendiri di kantoran pembesar pegri. Kerna
dengen tindakan begini, malah berbalik bisa

menimboelken hati bertjoeriga dari sang
pembesar. Maka semoestinja itoe pembesar
sendiri wadjib dateng kemari, baroelah kita-
poenja pergerakan beroleh dasur lebi tegoe.”
Begitoe katanja Lam Kim.

Haog Liong djadi menepok.nepok tangan,
sembari berkata dengen sorot moeka jang
bersri-sri :

»Sesoenggoenja anakkoe soeda bisa bet-
pikic begitoe djace, hingga jang mendjadi
ajah soeker sekali bisa menaagia !*

Besok harinja, Hang Liong l2loe doedoek
djoli dan dengen terikoet oleh doea orang
pengikoetnja, sigra djoega ia berdjalan ma-
soek dalem kota.

Kiranja ini Hang Liong, selaeanja ada -
mendjadi satoe soedagar garem jang terbe-
sar, djoega dengen iapoeuja pengaroeh oe-
wang ia perna dapetken soeatoe gelaraa
pengoerniadn sebagi Tong Tie; maka tat-
kala soeda sampe di depan kantoran Tie
Koan, lantas ia prenta pengikoetnja serahken
iapoenja kaartjes nama pada penggawal pin-
toe boeat dirapportken pada madjikannja.

Itoe Tie Koan dari Koen Beng Koan ada
saorang she An, berasal dari keloearan Tjin
Soe klas tiga. Tetekala menerima orang
poenja kaartjes nama, sigra djoega ia titah

memboeka pintoe tenga, oendang Hang
Liong masoek bertemoe.

Di depan pintoe loear Hang Liong soeda
toeroen dari djolinja, kemoedian lantas ber-
djalan masoek ka dalem, dateng ke roeangan
pertengahan besar. Di mana An Tie Koan
telah menjamboet padanja setjara hormat
dan kemoedian silahken berdoedoek dalem
keadaén antara toean roema dengen teta-
moenja, samentara boedjang ketjil sigra
djoega dateng menjoegoeken aer thee.

«Siauw Te mempoenjai sematiem djalan
kekajadn dan kemoeliaén jang bakal diha-
toerken kapada Lo Hoe Boe,” ' demikian
berkata Flang Liong setelah minoem se-
tjangkir thee, ,belon taoe begimana Lo Hoe
Boe ampoenja pikiran 7*

.Kekajaiin dan kemoeliain ada mendjadi
kesoekadn sesoeatoe manoesia,” menjaoet
An Tie Koan dengen ketawa, ,tetapi, be-
gimanakah djalannja itoe ?*

Hang Liong poen lantas menoetoerken
itoe tjerita karangan sebegimana soeda di-
adjarken oleh iapoenja poetri, sedeng lebi
djaoce ia melandjoetken katanja :

.Siauw Te tadinja ingin adjak dia dateng
ketemoeken Lo Hoe Boe di sini, tapi dia
perbalik minta aken Lo Hoe Boe seadiri

dateng ka roema Siauw Te boeat bertemoe
padanja. Samentara kaloe 'Beng Sie telah
diantar ka kota radja, nistjajalah bakal
beroleh premije besar berikoet kenaekan
pangkat, begitoepoen dari Tiong Hauw Ong
dan Beng Siang Sie traloepoet bakal ditrima
djoega soembangan berharga. Tjara begini,
apakah tiada boleh dibilang ada satoe djalan
boeat dapetken kemoeliaéin dan kekajadn ?*

An Tie Koan djadi merasa amat girang
setelah mendenger itoe perbilangan, kemoe-
dian ia berkata dengen goembira:

+Kaloe betoel ada Beng Siotjia, memang
pantes Poen Koan sendiri. jang moesti pergi
djoempaken, moestail amat brani menjapeken
padanja boeat dateng kemari. Baeklah ini
malem Heng Taij menginep sadja di sini,
soepaja besok pagi bisa bersama-sama Poen
Koan koendjoengin ka sana.”

" .Begitoe djoega baek,“ berkata Hang
Liong, .tapi biarlah Siauw Te pergi me-
nginep sadja di roemanja Siauw Te poenja
sobat baek dalem kota, soepaja tiada sampe
menjoesaken pada Lo Hoe Boe dengen me-
nginep di sini.” i

An Tie Koan poen tiada memaksa lagi,
sedeng Hang Liong laloe berpamitan dan
berdjalan keloear dari dalem kantoran ter-

seboet lanjsoeng menoedjoe ka sala satoe
sobatnja jang paling baek, serta menginep
di sitoe.

Besok paginja, Hang Tiong telah dateng
poela di kantoran Tie Koan dan sebentar
lagi bersama - sama sang Tie Koan marika
laloe brangkat djalan, dengen teriring oleh
bebrapa orang oppas - oppas. Apabila sam-
pe di gedongnja’'Hang Ke, Hang Liong si-
lahken An Tie Koan masoek berdoedoek
dalem roeangan pertengahan ‘ bagian loear,
sembari disoegoeken sedikit barang - barang
hidangan.

Kemoedian Hang Liong sendiri laloe ber-
djalan masoek ka dalem, ia toetoerken satoe-
persatoe apa jang soeda kedjadian dengen
iapoenja kedatengan dalem kota, sedeng se-
karang ia telah dateng bersama - sama An
Tie Koan jang ingin bertemoe.

Lam Kim bersama iboenja djadi merasa
amat girang, begitoelah kemoedian sang ga-
dis dengen lekas laloe pergi salin pakean
jang paling baroe dan indah, hingga paras-
nja djadi semingkin - mingkin keliatan tjantik
dan gilang - goemilang. Sesoeda beres berias,
dengen diikoetin oleh ampat orang boedak
prempoean, Lam Kim laloe dateng menoeng-
goe di roeangan pertengahan blakang, sa-

—~ 1979 —

mentara Hang Liong keloear poela kete-
moeken An Tie Koan, seraja membilang :

.Beng Siotjia mengoendang Lo Hoe Boe
masoek ka dalem boeat bertemoe.”

Dengen tiada berajal lagi An Tie Koan
sigra ikoet masoek ka dalem, manakala ia
sampe di Houw Thia, ia dapet liat Hang
Lam Kim sesoenggoenja ada berparas loear
biasa tjantiknja, brangkali mirip satoe bida-
dari jang baroe toeroen dari kajangan. Apa-
lagi Hang Liong'toch ada saorang jaag ter-
kenal hartawan besar serta terhormat, maka
sama sekali ia tiada dapet pengrasaiin ber-
tjoeriga barang sedikit djoea.

Samentara itoe, dengen beractie pelahan-
pelahan Hang Sie berbangkit dari kedoe-
doekannja boeat menjamboet.

An Tie Koan boeroe - boeroe madjoe ka
depan, mengangkat kedoea tangannja mem-
bri hormat, sambil berkata :

~Poen Koan mempoenjai kebisain dan ke-
baekan apakah, hingga brani menjapeken
Siotjia boeat menjamboet? Hareplah Siotjia
soeka berdoedoek di atas, boeat trima Poen
Koan poenja kehormatan berdjoempa.”

Hang Sie poea lantas membales hormat
dengen mendjoera seraja berkata:

.No Ke poenja oemoer masi terlaloe moe-

da, menjapeken Kwi Koan djaoe - djeoe da-
teng kemari, itoelah soeda boleh dibilang
tiada seharoesnja, begimana lagi sekarang
brani menerima Kwi Koan poenja kehor-
matan besar 7"

Samentara itoe, Hang Liong dengen meng-
goenaken satoe alesan laen, telah meninggal-
ken itoe roeangan dan masoek ka dalem.
Itoe tempo, Lam Kim ingin silahken An Tie
Koan ambil kedoedoekan di tempatnja te-
tamoe, tapi sang Tie Koan merasa kebra-
tan, hanja mengambil sadja tempat doedoek
di samping. Sedeng boedak prempoean sigra
dateng sadjiken thee wangi.

..No Ke poenja nasib peroentoengan soeng-
goe djelek sekali, sekean taon moesti ting-
gal tertiere dari kedoea orang toea,” demi-
kian achirnja Hang Sie berkata sambil me-
ngela napas, ,moedjoer sekarang dengen
adanja firman baginda keizer, No Ke aken
lekas bisa berkoempoel lagi dengen ajah dan
iboe. Kaloe soeda kedjadian begitoe, Kwi
Koan ampoenja ketjapean dan pertoeloengan,
tentoelah aken tiada diloepaken boeat mem-
bales sebisanja.”

.Tapi sebaliknja tiada tace sebab apa Sio-
tjia sampe moesti tinggalken roema tangga
dan bisa sampe di ini tempat?”’ menanja

sang Tie Koan.

. Lam Kim lantas menoetoerken satoe-per-
satoe tentang segala asal - oesoelnja, sampe
djoega pada itoe hal kerna hendak memegang
betoel kesoetjian dirinja, ia kepaksa lari ming-
gat dari roemanija, bersama saorang boedak
ketjil dengen menjaroe pakean lelaki. Sedeng
sesampenja di ini tempat, beroentoeng ia
dapet pertoeloengannja Hang Wangwe soe-
ami-istri, jang belas kesian aken dirinja serta
diambil djadi anak poengoet, membikin ia
traocesa djadi terloenta-loenta lebi djace




LXIL
Lo Siang Hoen dikraton Kim Tian mem-
bikin sairan. So Taij Nio di gedong
Ong Hoe menjampeken tjerita.

Sjahdan An Tie Koan sesoedanja mende-
nger habis orang poenja penoetoeran, ke-
moedian ia lantas menanja lagi pada Lam
Kim, katanja:

Taon jang baroe liwat, Tiong Hauw
Ong bersama ajahoja telah balik poelang
dalem keradjain dengen mendapet keme-
nangan besar, serta dikoerniaken itoe gelaran
radja moeda, seloeroe negri rata-rata soeda
denger ini warta, apa sebab Siotjia tiada
Jantas itoe tempo djoega menerangken hal-
ichwal sendiri, malah menoenggoe sampe
ini hari baroe maoe btjara terang ?*

_Sedari No Ke tinggalkeo roema boeat
membela kesoetjian, dalem hati soeda men-
doega pasti tiada aken bisa idoep lebi lama
di moeka boemi, hingga segala pengharepan
poen djadi linjap sama sekali,” djawabnja
Lam Kim, ,maka itoe kendati mendapet
tace, jang Tiong Hauw Ong telah beroleb
gelaran begitoe moelia, tapi masi belon ke-
dengeran kabar bahoea dia djoega ada men-
tiari bakal istrisja, membikin No Ke tiada-

dapet-tiada moesti bersangsi dia ada saorang
jang tiada berboedi. Ini sebab, daripada
moesti menika pada satoe soceami matjem
begitoe, toch ada lebi baek tinggal boedjang
boeat selama.lamanja. Tapi sekarang setelah
menampak tersiarnja soerat-soerat plekat hal
mentjari istri, No Ke djadi dapet tace ba-
hoea Tiong Hauw Ong sebenernja boekan
ada itoe matjem lelaki sebegimana tadinja
No Ke ada menoedoch, sedeng kapan No
Ke teroes sadja tinggal diam, nistjajalah bakal
terpandeng sebagi satoe prempoean jang
melanggar kebedjikan serta melawan firman
baginda kezizer. Dari itoe, No Ke lantas
ambil poetoesan boeat menerangken sendiri
hal-hal apa jang sebenernja.”

~Sesoenggoenja Siotjia haroes dibilang
mempoenjai toedjoean hati jang moelia se-
kali |* mengalem An Tie Koan, ,,Poen Koan
aken lekas madjoeken rapportan pada pem-
besar seatasan, soepaja kemoedian bersama-
sama Hang Wangwe boleh mengantarin
Siotjia menoedjoe ka kota radja.”

~Banjak trima kasi atas Kwi Koan am-
poenja boedi-pertoeloengan,” kata Lam Kim,
~di blakang hari No Ke tentoe tiada loepa
boeat membales.”

+Oh, Poen Koan sekali-kali tiada brani

mengharep pembalesan terlaloe banjak,”
berkata lagi Tie Koan dengen merenda, ,,asal
sadja di blakang hari Poen Koan bisa harep
sedikit toendjangan dan kemoerahan dari
Leng Tjoen Lo Taijdjin berserta Tiong Hauw
Ong dengen ajahnja, itoelah soeda lebi dari
tjoekoep.”

.Ja, inilah memang soeda semoestinja,
tiada perloe Kwi Koan memesen lagi,” ber-
kata poela Hang Lam Kim.

Selagi orang berkata-kata begitoe, Hang
Liong keliatan telah berdjalan keloear dari
dalem, maka Lam Kim dengen lekas poen
telah membilang padanija :

.Hareplah ajahkoe soeka prenta sediaken
medja perdjamoean boeat mendjamoe Koan
Tjoe doedoek makan-minoem."

Hang Liong memanggoet dan lantas me-
ngoendang poela An Tie Koan dateng ber-
doedoek di pertengahan loear, sedeng tiada
lama kemoedian, orang-orangnja poen keliatan
soeda menjediaken beres seboeah medja per-
djamoean. Di mana Hang Liong bersama
Tie Koan doedoek makan-minoem dengen
goembira sekali. Dalem begitoe, orang soeda
saling beroending prihal marikapoenja brang-
kat ka kota radja.

.Soeda sekean taon Beng Siotjia berdiam

mengakoein istri,

dalem roemakoe, hingga tiada beda sebagi
Siauw Te poenja anak sendiri,” begitoelah
katanja Hang Liong, ..Siauw Te ridlah kor-
banken djoemblah oewang begimana besar
djoega boeat bisa menjampeken maksoednja,
demikian baroe poeas rasa hatikoe! Maka
Lo Hoe Boe ampoenja segala ongkos di
perdjalanan, biarlah Siauw Te nanti memi-
koel seanteronja, sama sekali Lo Hoe Boe
djangan memikirin dan berlakoe repot.”

Tentoe sadja ini perkatain telah membi~
kin An Tie Koan djadi girang dan bersoe-
koer dalem hatinja.

Tie Koan poenja pengikoet-pengikoet dan
oppas-oppas, semoeanja djoega soeda dapet
perlajanan tjoekoep dari orang-orang dalem
itoe roema, serta disoegoeken minoem dan
makan dengen sepoeasnja.

Itoe malem, semoea orang soeda pada
menginep dalem gedong Hang Ke jang loeas
dan besar zonder ada kedjadian apa - apa
jang moesti ditjeritaken.

Besok paginja, Tie Koan laloe berpamitan
dari toean roema dan bersama-sama sekalian
pengikoet-pengikoet langsoeng brangkat poe-
iang ka dalem kota. Di mana, ia lantas me-
noelis sepoetjoek rekesi boeat dikirim pada
pembesar seatasannja aken merapportken ini

hal, serta njataken djoega keinginannija hen-
dak mengantar Beng Siotjia brangkat ka
kota radja. .

Soen Boe dari bilangan terseboet, tiada
keberatan mengaboelken permintadnnja An
Tie Koan, malah dengen tjepet ia soeda ki-
rim saorang pembesar boeat mewakilken
itoe Tie Koan samentara ia ini sedeng mem-
bikin perdjalanan.

An Tie Koan telah membri tace itoe hal
pada Hang Liong dan sigra djoega orang
lantas atoer sedia satoe kendarain indah,
berikoet laen-laen barang jang perloe dibawa.
Sesoeda semoea apa mendjadi beres atawa
hari jang ditetepken telah sampe, keliatan
Lam Kim doedoekin itoe kendaradin, bersa-
ma-sama An Tie Koan, Hang Liong, dan
teriring oleh doeapoeloe orang soldadoe,
serta Houw Ngo soeaai - istri dan boedak
Tijhioe So, brangkatlah marika menoedjoe
ka kota radja.

Samentara marika itoe berada dalem per-
djalanan, marilah kita balik menengok hal-
nja apa jang kedjadian di laen djoeroesan.

Ditjeritaken Tie Koan dari Kang He Koan
jang mengantar Lo Siang Hoen brangkat
menoedjoe ka kota radja. Marika sampe di
tempat jang ditoedjoeken betoel pada tang-

gal Diji-gwee Dji-dji. Di sana, lebi doeloe
orang mentjari seboeah hotel boeat tempat
menginep, kerna itoe hari soeda tiada ke-
boeroe mengadep baginda keizer, lagian
semoea orang berada dalem tjape-lelah kerna
perdjalanan djaoe.

Satoe malem soeda diliwatin dengen sla-
met; sedeng koetika hari masi fadjar marika
itoe soeda pada bangoen mendoesin. Bang
Hok memesen pada Lo Sie, kaloe sebentar
telah berada di hadepan baginda keizer, soe-
kalah berlakoe ati-ati tapi djangan takoet-
takoetan, agar soepaja resianja tiada lekas
mendjadi ketahoean.

Kemoedian sesoedanja Siang Hoen ber-
dandan rapi, laloe naek djoli dengen teran-
tar oleh Liam Tie Koan dan Bang Hok,
teroes dateng ka pintoe Ngo Boen. Tatkala
mana baginda Seng Tjong telah bersidang
di tachta keradjain.

Tie Koan lebi doeloe ketemoeken pembe-
sar Ngo Boen Khoa, serta menoetoerken
maksoednja satoe - persatoe; siapa setelah
mendenger itoe ketrangan, sigra djoega ma-
soek kadalem kraton, mengadep sri-baginda
sembari merapport katanja :

»Mcehoen Pihe mengetahoei, sekarang

. ada Ouw Kong, Boe Tjiang Hoe, Kang He

ampoenja Tie Koan, Liam Kie Boen, dateng
mengantarin Peng Po Siang Sie, Beng Soe
Goan ampoenja anak prempoean, Beng Lee
Koen. Semoenja lagi menoenggoe di depan
pintoe Ngo Boen atas Pihe ampoenja poe-
toesan.”

.Beng Sie soeda dateng dalem kota radja,
inilah membikin Tim toeroet merasa boenga
sekali,’” demikian bersabda baginda dengen
girang, .lekaslah silahken Liam Tie Koan
masoek mengadep.”

Ngo Boen Khoa setelah menerima ini ti-
tah, lantas keloear kombali aken panggil
Liam Tie Koan mengadep Samentara Liam
Kie Boen sesoedanja berada dalem kraton,
1a poen laloe mendjalanken peradatan ber-
.djoempa sebegimana kehormatannja satoe
mantri terhadep pada djoendjoengannia.

Baginda titah Liam Tie Koan boleh lantas
bangoen berdiri di samping, kemoedian me-
nanja begimana doedoeknja hal jang terang.

Liam Tie Koan poen laloe menoetoerken
sedjelasnja prihal Bang Hok sendiri telah
dateng membri rapportan tentang adanja
Beng Sie berikoet riwajanja jang ringkes.
Sesoeda mendenger ini semoea ketrangan,
laloe baginda titah boleh silahken Beng Sie
lantas dateng mengadep.

-~ 1991 —

Itoe Lez Koen palsoz setelah berada di
hadepan baginda, ia poen lantas djalanken
kehormatan sebegimana lajiknja. Kemoedian
baginda titah si gadis boleh lantas bangoen
berdiri dan angkat kapalanija.

»Pihe jang termoelia berada di atas, Sin
Tjhiap masa brani mergangkat kapala,”” de-
mikianlah oedjarnja Lo Siang Hoean.

.Keng terbebas dari kedosadn,” sabdanija
baginda, ,,bolehlah angkat sadja kapala de-
ngen traoesa takoet-takoetan.”

Siang Hoen mengangkat sedikit kapalanja
mengadep ka atas, sedeng sri-baginda laloe
memandeng dengen teliti, ia dapetken ba-
hoea bener Lo Sie itoe mempoeznjai ketjan-
tikan paras jang tiada boleh tertjela, tapi
penggawakan badannja ada koeroes dan le-
mah, sedeng sepasang alis-matanja keliatan
koesoet seperti terkantjing, menandaken ia
itoe ada berasal gadis dari golongan miskin.
Heran sekali, begimana dia begitoe brani
mati dateng kemari aken tjoba djoestaken
satoe djoendjoengan. Tetzpi dariiapoenja se-
pasang mata jang tjeli dan bagoes, agaknja
ada mengoendjoekin sifat - sifat dari kebe-
djikan, ketjerdikan dan kebidjaksanain. Diam-
diam dalem batioja baginda djadi berpikir.
djikaloe ini gadis sampe moesti dikirim poe-

lang ka kampoengnja, pastilah ia aken me-
nanggoeng maloe jang boekan ketjil dan
kemoedian soeker bisa mendapet djodo jang
pantes, maka lebi baek memboedjoek sadja
soepaja Tiong Hauw Ong soeka trima djoe-
ga dirinja dan ini toch bisa dibilang ada
satoe perkara baek. Sesoeda menetepken pi-
kiran begitoe, dengen berpaling pada Boe
Hian Ong dan anak, serta Beng Soe Goan
ajab dan anak, baginda bersabda katanija :

.Kerna Tim poenja kekliroean, sekean
taon berselang Tim telah mendesek sehingga
Beng Sie moesti melariken diri, dalem hati
soenggoe merasa tiada seneng. Ini hari ber-
oentoeng sekali dia bisa balik poelang, bo-
lehlah Keng sekalian sigra memili hari baek
aken lantas melangsoengken itoe perkawinan,
soepaja Tim djoega toeroet merasa girang."

Itoe tempo Beng Soe Goan sesoeda men-
denger Liam Tie Koan merapportken prihal
Beng Sie poenja kedatengan dalem hatinja
djadi merasa geli jang sang gadis djoe-
ga bisa serakain kekajain dan kemoeliadn,
sedeng tjoema boeat mereboet satoe kedoe-
doekan sebagi permisoeri radja moeda, orang
soeda tiada soengkan berboeat kedosain
jang bisa terhoekoem boence. Dan setelah
mendenger baginda poenja tiiah, Beng Soe

{

Goan boerce - boeroe madjoe keloear dari
tempatnja, berloetoet di bawah tangga sam-
bil merapport katanja:

.Sin poenja anak prempoean mempoenjai
kaeilokan jang amat langka, sedeng ini prem-
poean tjoema mempoenjai ketjantikan loem-
rah, terang sekali dia boekan ada Sin poe-
nja anak prempoean, Sin tiada brani menga~
koei setjara sembarangan.”

Tiong Hauw Ong djoega telah madjoe
berloetoet seraja merapport, oedjarnja:

+Maskipoen Sin belon perna bertemoe

‘ dengen Beng Sie, tetapi sewaktoe dia hen-

dak meninggalken roema, dia perna meloe-
kis seboeah gambaran dari keadaidn roman-
nja sendiri; gambar mana sekarang berada
di tempat Sin, sedeng ini prempoean tiada
mirip sama sekali dengen gambar, sekali-
poen satoe bagian dari antara sepoeloe ba-
gian. Maka bisa dipastiken dalem ini soeda
terdjadi soeatoe pemalsoean, moehoenlah
Pihe soeka memereksa dengen terang dan
djatoken hoekoeman atas kedosain soeda
melakoeken penipoean di hadepan satoe
keizer."

~Ha, ha!" bersabda baginda dengen ke-
tawa, ,djanganlah Keng menegoeken itoe
anggepan klirce. Satoe gambar menoeroet

loekisan sendiri, tiada-dapet-tiada sebrapa
bisa dibikin djadi lebi bagoes dan lebi tjan-
tik dari keadadn sebenernja. Tjara begimana
bisa diharep kemiripan jang soenggoe-
soenggoe.”

w Tjobalah Keng memandeng poela dengen
terlebi ati-ati,“ bersabda lagi baginda sambil
berpaling pada Beag Soe Goan, . moestail
sekali orang mempoenjai kebranian begitoe
roepa boeat lakoeken ini matiem pemalsoean *

.,.Tapi toch heran, djikaloe anak sendiri
Sin masi tiada bisa bedaken betoel antara
palsoe dan toelen,“ berkata Beng Soe Goan
kemoedian dengen hadepin Lo Sie, ia me-’
neroesken perkatadnnja: ,Siapa jang telsh
mengatoer ini tipoe ? Siapa jang soeda me-
ngandjoerin kaoe boeat menipoe baginda
keizer 7 Lebi baek lekas-lekas kaoe menga-
koel teroes-terang, soepaja bisa terloepoet
dari hoekoeman mati.”

Samentara itoe, adalah Lo Siang Hoen
setelah menampak Tiong Hauw Ong ada
satoe anak moeda jang beroman amat tja-
kep, diam-diam ia merasa girang dalem hati
dan berpikiran seande ini perdjiodoan bisa
kedjadiae. soenggoe ia aken merasa poeas
dan beroentoeng sekali Aken tetapi, traoe-
roeng ia moesti seselin atas Bang Hok am-

poenja ketjeroboan, tiada pikic lebi doeloe
bahoea Beng Sie poenja enko dan ajah toch
berada djoega dilem keradiadn, hingga se-
karang ia bakal moesti hadepin kegagalan
dan menanggoeng maloe besar. Pelahan-
pelahan ia kepaksa toendoekin kapaianija,
sedeng aermata djato mengalir bebrapa tetes.

_Oleh keena Lo Sice Tjaij dengen Bang
Hok, semoeanja ada orang miskin, hingga
sekean taon anak moesti menanggoeng ba-
njak siksadn dari kedinginan dan kelaparan,
wmenjebabken roepa poen sampe djadi kea-
dasn seperti ini,” kemoedian berkata Siang
Hoen sambil hadepin ‘Beng Soe Goan, ,be-
gimana Hoetjin djadi tiada bisa kenalin poe-
la pada anak sendiri.”

Beng Soe Goan semingkin merasa getoen
dan berrata dengen soeara tiada mengasih:

Kaloe betoel kaoe ada anakkoe. akoe in-
gin menanja, mana kaoepoenja boedak ke-
tjil 7 Apa sebab soeda tiada dateng bersama-
sama 7*

_itoe boedak Eng Lan, samentara Dber-
diam dalem roemanja Lo Sioe Taij, lantaran
tiada sanggoep menahan kelaparan dan ke-
dinginan, soeda minggat sedari banjak wak-
toe berselang,” saoetnja Lo Siang Hoen.

Beng Soe Goan djadi bertamba-tamba

morka, dalem hatinja mengoetoek : satoe ga-
dis jang masi begitoe moeda, tiada njana
mempoenjai kebranian begitoe besar boeat
menjangkal dan bikin perlawanan orang
poenja segala pembitjaradn.
~.Sin poenja anak prempoean mempoenijai
pengartian bagoes dalem ilmoe soerat, me-
njair dan berpantoen,” begitoelah achirnja
Soe Goan merapport poela ka hadepan ba-
ginda keizer, ,Sin harep, Pihe soeka tjoba
titah ini prempoean, apakah dia djoega bisa
membikin satoe-doea pata sairan 7"
Baginda berpikir dalem hati, memandeng
aken ini gadis jang mempoenjai pembawain
sebagi orang jang berotak terang, boleh
djadi ia djoega memang bisa membikin sa-
iran, baeklah sekarang ia tjoba-tjoba sadja.
»Beng Sie ! kemoedian baginda bersabda
kombali, ,ajahmoe ingin meliat kace bikin
sairan, tapi kaoe jang sekean lama senantiasa
menanggoeng kesengsarain badan dan hati,
belon tace apa sekarang bisa djoega meme-
noeken keinginan begitoe 7* ,
Siang Hoen merasa amat bertrima kasi
atas baginda ampoenja boedi-kemoerahzn,
sengadja keloearken oetjapan begitoe, agar
kaloe memangnja ia tiada mampoe membikin
sairan, ia dapet djalan boeat lolos dengen

menoeroet andjoeran baginda seadiri. Tapi

ia lantas menjaoet katanja:

.Biarpoen Sin Tjhiap telah menanggoeng
kesengsaraéin sekean taon, tapi toch Sin
Tihiap merasa pasti bisa djoega membikin
sairan sebegimana dikehendakin.”

Diam - diam baginda merasa girang jang
doegaiinnja tiada terlaloe kliroe dan sigra
djoega menitah Thaij Kam mengambil prabot
toelis selengkepnja, kemoedian atoer baek
di atas tangga emas, soepaja Beng Sie bisa
lantas menoelis sairan

~Moehoen Pihe soeka mengeloearken ka-
limatnja," begitoelah oedjarnja Lo Sie.

Baginda berkoeatir kapan dikeloearken
kalimat, bisa menjoekerkea pada itoz gadis,
dari itoe baginda lantas bersabda:

.Tim rasa tiada perloe mengeloearken ka-
limat, hanja bolehlah bikin sadja satoe sair-
an menoeroet sesoekamoe.”

.Kaloe tiada ada kalimatnja, - soeker djoega
boeat dimoelaiken,” berkata Lo Sie poela.

Baginda sekarang mengarti tentoenja si
gadis mempoenjai pladjaran tjoekoep, kaloe
tiada ia tentoe' tiada brani begitoe menan-
‘tang, maka ia lantas bersabda:

.Baeklah, kaoe toelis sadja sedikit tentang
‘keadasin semandjek kaoe mingjat sechingga

pertemoean ini hari.”

Setelah menerima ini titah, Lo Sie lantas
moelai mengangkat piet dan menoelis, se-
bentaran sadja ia soeda bisa menoelis ram-
poeng, serta persembahken ka atas jang di-
samboet oleh Thaij Kam, laloe letakin di
atas medja di hadepannja baginda. Seng
Tjong membatja dan ternjata itoelah ada
doea pata sairan jeng berboeniji :

-Kioe Tiong Tan Tjiauw Hoet Tjoei Hoen,
Kioe Soe Tjhe Liang Poet Djim Loen,
Ban Lie Hoen San Wie Lie Khek,

Sam Lian Heng Po In Hong Boen.

Beng Tjoe Sie Hoe Pwe Hoan Koen,
Ko Bok Hong Tijhoen Hie Sioe In,
Kie Djit Kho Lin Tjoei Tjoet Tijin,
Seng Thian Wie Aij Pit Sie Oen "

Melajoenja kira - kira bermaksoed begini :

»Sembilan lapis firman agoeng mendadak

mendesek menika,
Kedjadian lama, sedih dan ngenes hati rasa

terloeka ;
Laksaén paal, mega-goenoeng tempat toem-

pangan terboeka,

: , laksana bertapa
Tiga taon pakean kasar belaka.

: "
i a tinggalken loempoer bali
Moetiara berharga tingg < e
j j ima boe-

kering djoempa Tijhoea, trima
ey di ta'terkata:
i i ini doeka - sedih berkoempoel
Kesian, hari ini ooty

Batin belas, tabeat menjajang, antero pae-.l
terpeta.

Apabila baginda telah membatja ha{bis,
sigra djoega menitah Thaij Kam bgwa qto?
sairan oendjoekin pada sekalian maatri- ma“F“'
soepaja toeroet meliat. Baroelah kemoed‘mn
baginda bersabda pada Beng Sog Gc‘aam

,.Njafalah ini gadis mempoeajai kmlapmtergn
dan pladjaran tjoekoep bagges. tiadaKbnsa
disangkal lagi tentoenja dia itoe ada dn.:n;
poenja poetri. Dan amat boleh djadi
kerna Keng poenja oesia jang toea, peng-
liatan poen sedikit koerang, makafceda tiada
bisa membedaken dengen betoel. ‘

Beng Ke Leng sigra diocgé mafd[oe meng-
adep, sembari berloetoet oediarnja: 4

_Bener sekali itoe prempoean boekaa a ‘_a:
Sin poenja ade, jang dia begitoe nekat braai

dateng menipoe satoe keizer, soekalah Pihe
titah lakoeken pemereksaén keras, kemoedian
djatoken hoekoeman seadilnja, soepaja bisa
mendjadi toeladan bagi orang - orang jang
brani berboeat kelantjangan begltoe di hari
blakang."”

+Kaloe begitoe, n}atalab dla~ uu ]!Intardn
terdesek oleh kesengsaraén dan kemaela‘ratan,
terpaksa mengambil ipj tindakan ‘boeat
mengharep kemoeliadn-dan kedjajaén,“ _é‘chifl
nja bersabda baginda, .,sebaliknja menginget
dari diapoenja pladjaran dan ktpmlzran. ha-
roes djoega dibebasken; maka itoe Tim rasa
biarlah padanja dikasi kebebasan zonder tarik
pandjang ini oeroesan.”

~Dan,” bersabda lagi sri- baginda pada
Lo Sie dengen ketawa, ,djikaloe Tim seka-
rang perdjodoken kaoe pada Tiong Hauw
Ong sebagi goendik, apakah kaoe pikir ini
pertimbangun ada tjoekoep adil 7'

Lv Siang Hoen djadi sanget girang, boe-
roe- boexoe ia lantas berloetoet kombali-se-
raja oedj

